
Horra, horra
gure Olentzero...

Txintxarri diruz laguntzen duten erakundeak

Lasarte-Oriako
Udala
Euskara Batzordea 

4 Albisteak
5 Santo Tomas feria
6-7 Olentzero eta Mari Domingiri Ongi Etorria
8-9 Gabonetan zeregin ugari
10 Jaiotza lehiaketa
11 Olentzerori eskaerak
12-13 Islada ezkutatuak, oroimen historikoaren alde
14-15 Manuel Lekuona, Lasarte-Oriari lotutako bizitza
16-17 Anaiak dendari agurra
18 Buruntzako errekor berria, Endika Gartzia
19 Korrikalariaren agurra, David Martin
20-21 Haur minbizia, Unai Fraile
22 Pausoka elkartearekin herriko pailazoak
23 Benedika mendiaren ipuina
24-25 Txintxarriren errezeta zaharrak
26 Euskarazko produktuen katalogoa
28-29 Agenda
30 Zorion agurrak

Inauterietan munduko kulturak
Datorren urteko gaia herritarren proposamenetatik atera da 

Asteartean burutu zen
2013ko Inauteriak
antolatzeko lehenengo

bilera. Parte hartzea sustatze-
ko asmoz udalak eraikin
ezberdinetan jarritako poston-
tzietan jasotako proposamen
guztiak aztertu ondoren,
Munduko kulturak izan zen
azkenean bileran hautatutako
gaia.

Abiapuntua zein den
jakinda, egitaraua prestatzeko
lanei hasiera ematen zaie
horrela. Munduko kulturak
izango da 2013ko inauterien
gaia eta herritarrak dagoene-
ko has daitezke mozorroa
pentsatzen.

Gai orokorra
Udalak gai orokor bat eska-
tzen zien herritarrei erraza eta
herri guztia atontzeko modu-
koa izan zedin, eta hala izan
da hautaketa. Izan ere, festa
honek indarra hartu du azken
urteetan eta ahalik eta parte
hartze handiena lortu nahi
dute udaletik.

“Gaia aukeratzearekin
batera lanari hasiera besterik
ez zaio eman”. Datozen hila-
beteetan elkarlanean arituko
dira bilera ezberdinetan egita-
raua lantzen udala eta herrita-
rrak. Antolaketa prozesu
irekia martxan dela esan dai-
teke eta gaia aukeratzeaz

gain, bileran festaren inguru-
ko beste zenbait kontu argitu
ziren. Diru-laguntzen inguru-
ko informazioa eman zen eta
urtarrilean zehar egingo diren
bileren egunak zehaztu, bi

egingo dira egitaraua lantze-
ko eta hirugarren bat festaren
balorazio zehatza egiteko. 

Konpartsak sortu
Udalak bestalde, aukera

eman nahi die herritar guztiei
inauterien antolaketa parte
hartzeko eta, bereziki, anima-
tu nahi dituzte konpartsa bat
osatzeko prest dauden lagun
koadrila berriei. 

Munduko kultura ezberdinek hartuko dute Lasarte-
Oria 2013ko inauterietan. Hala erabaki zen festa
hau antolatzeko martxan jarritako parte-hartze
prozesuaren lehen bileran. Honetan udal teknikari
eta arduradunarekin batera herriko elkarte ezber-
dinetako ordezkariek parte hartu zuten besteak
beste. Dagoeneko mozorroa pentsatzen hasteko tar-
tea zabaldu da! 

Taxio Arrizabalaga Festak ataleko zinegotziarekin batera, herriko elkarte ezberdinetako ordezkariak eta udal teknikariak.

Herriko sagardo, talo, gaztaina, musika
eta dantza, Santo Tomas azokan
Ttakunek antolatuta gaur arratsaldean burutuko da Okendo plazan

Lasarte-Oriako talogileak
jo eta su arituko dira
lanean gaur arratsaldean

taloak erre eta jende artean
banatzeko. Eta geroari begira,
taloak egiten ikasi nahi duten
haurrek, horretarako aukera
izango dute aurreko urteetan
bezala. Taloak egiteko taile-
rrean ederki pasatzen dute
haur eta gaztetxoek, irinez
eskuak zikindu eta gero
beraiek egindako taloak das-
tatuz.

Telleri baserriko txerria
ekarriko dute Okendo plaza-
ra. Talo eta gaztainak 2,00
eurotan salduko dira eta talo-
arekin egindako ogitartekoak
3,50 eurotan. 

Arratsaldeko 17:30ean
hasiko da egitaraua haurren
erromeriarekin. 18:00ak ingu-
ruan aterako dira Xumela
abesbatzakoak plaza ingu-
ruan gabon kantak abesteko,
gutxi gorabehera 18:30ean
Earra! Bertso eskolako bertso-
lariek kantatuko dute eta
ondoren hasiko da erromeria.
Kukuka antzerki eta dantza
eskolako kideak, plaza dan-
tza, Erketz, Amalur-eko musi-
kari eta herriko txistulariak
saiatuko dira plazan bilduta-
koak dantzan jartzen.

Santo Tomas eguna ospa-
tzen dela eta azoka
antolatuko du gaur arra-
tsaldean Ttakun elkar-
teak Okendo plazan.
Urtero bezala ez dira
faltako hotzari aurre
egiteko, sagardo, talo
eta gaztainak, dantza
eta gabon kantuak.
Berrikuntza bezala aur-
ten salmenta postu
gehiago egongo dira, eta
hainbat produktu saldu-
ko dira Okendo inguruan. 

Telleri baserriko txerria ekarriko dute urtero bezala Okendo plazara.Txerria izango da Santo Tomas eguneko gauza ikusgarrietako bat.

Haurrek taloak egiten ikasteko aukera izango dute, talogile “beteranoen” eskutik. Sagardo eta gaztainarik ere ez da faltatuko Okendo plazan.

Musika eskolakoen Gabon doinuak

Lasarte-Oriako udal musika
eskolako ikasle eta irakas-

leak astearte arratsaldean
herriko kaleak girotu zituzten
Gabon doinu klasikoekin. 

Herriko musika eskolako
ikasleek Gabonetan kontzertu
berezia eskaini ohi dute aur-
tengoan ordea, musika intru-
mentuak hartu eta kalejiran
atera ziren herriko kaleetan
barrena Gabon kantak jo eta
abestuz.

Eguraldiak baldintzatuta
Ibilbidea Manuel Lekuona
kultur etxean hasi zuten eta
bertan hainbat kanta abestu
ondoren, Okendo plazarantz
abiatu ziren. 

Okendo plazan herritar
andanaren aurrean beste
hainbat Gabon kanta jo zituz-
ten txalo zaparrada jasoz. 

Hurrengo geldialdia Brigi-
tarren komentu barruan egin
zuten eta azkena San Pedro
eliza ondoan izan zen. 

Hemen emanaldia amai-
tzean eguraldi kaxkarra tarteko,
bukaera eman zioten Gabone-
tako emanaldi bereziari.

Musika Eskolako ikasle eta irakasleak Ama Brigitarren kometuan egindako saioan.
Alzheimerra hizpide Afagiren eskutik.-
Asteartean Manuel Lekuona kultur etxeko hitzaldi aretoan “Cui-
dadores” dokumentala ikusteko aukera izan zen. Honetan Alz-
heimer gaixoak zaintzen dituzten senitartekoen egunerokoa
erakusten da eta euren egunerokoaz hausnartzeko parada eskai-
ni zuen. Afagi elkarteko kideek gidatu zuten ondoren bertaratu
ziren herritarrekin egindako gaixotasunaren eta zaintzaileeen
inguruko solasaldia. 



06 2012-12-21 txintxarri 1068Gabonak

��������	��
����
����	�������������	
��������	��
����

����	�������������	

������������������������
������������

���������	�
������������	�
���

��������� 	
������
��

���
��������

���������
����������	�
�
����������
�����������
��������������������
�����������
��������������
���������
�����������
�����
����������� !"!!!!

	
������
��
��#��
�$����$
��#�#��$�#����$

������$�����$
#�������$������
$
 !"!!!

���
��������
��������������"%&'�
������������(%�"��&)"�
��� �&*(��������

���������
��

����������	
�����	������	������������

��������������� �

�����
�������������������������������������������

�������

Ongi etorri, Olentzero eta Mari Domingi
Loidi-Barren frontoitik iritsi eta iluntzean haurren gutunak jasoko dituzte Okendon

Xixuko eta Porrotx-ekin batera hainbat lagun izango dituzte zain herriko plazan

Loidi-Barreneko pilotale-
ku ingurura iritsiko da
datorren astelehenean

17:00ak inguruan Olentzero
eta handik abiatuko da minu-
tu batzuk beranduago Oken-
do plazara,  Amalurreko
Trikitilariekin eta Dinbi Banba
batukadako partaide zarata-
tsuekin batera. 

Kuadrillategi, Gazte Kluba
Amaraun ludoteka eta ikaste-
txeetako gazteek parte hartu-
ko dute kalejiran, nahi duten
herritar guztiekin batera.

Kriseiluak
Amaraun ludotekako ardura-
dunek Olentzeroren ibilbidea
argitzeko kriseiluak egiteko
gonbidapena luzatu die haur
eta gurasoei. Iaz plastikozko
edota metalezko poteekin eta
laranjekin egindako kriseilu
soil eta politak egin zituzten,
oso esperientzia polita izan
zen eta aurten errepikatzea
erabaki dute. 

Ondo garbitutako potoe-
tan edota barrutik hustutako
laranjatan kandela jartzea
nahikoa da kriseilua egiteko.

Gazte Klubeko gazteak ere
elkartu dira hurrengo astele-
henerako jantziak eta krisei-
luak prestatzeko. 

Gainera, Alboka abesba-
tzako kideek ere kantatuko
dute Okendon Olentzeroren
ongi etorrian. 

Kalejiraren ondoren hau-
rren gutunak jasoko ditu

Olentzerok Okendo plazan,
Xixuko, Mari Domingi,
Porrotx eta beste hainbat
lagunekin batera. 

Mari Domingi eta Olen-
tzerorekin egon dira euren
baserrian aste honetan Txin-
txarri.infoko lagunak, eta biek
esan dutenez, batetik oso lan-
petuta dabiltza hilaren 24rako
guztia prestatzen, baina bes-
tetik Okendoko plazan hau-
rrekin elkartzeko irrikitan ere
badaude.

Astoarekin batera 
Olentzero ikazkinak jada
prest omen dauka banaketa
egiteko astoa. Egurrikatza ere
egin dute txintxo portatu ez
diren haurrei emateko. 

Beti bezain goxo, anima-
liei jaten ematen zien bitar-
tean kontatu zigun Okendon
egongo dela urtero bezala,
eta asko gustatzen zaiola pla-
zara jaistea han egoten direla-
ko Xixuko, Porrotx eta beste
hainbat lagun. 

Egun magikoaren zain
dago Mari Domingi ere, ira-
kurtzen ari omen dira jada
jaso dituzten eskutitzak, eta
astelehenean ere lana izango
dutela eskutitzak irakurri eta
opariak prestatzen. Txintxo
portatu diren haurrek jasoko
dituzte opariak gauean. 

Xixuko eskoletan
Astelehen eta asteartean Xixu-
ko herriko ikastetxeetan izan

da Lasarte-Oriako haurrek
Olentzerori egindako marraz-
kiak jasotzen. 

Herriko neska mutilen
marrazki horiek Olentzeroren
ongi etorrian jarriko dira dato-
rren astelehen arratsaldean
Okendo plaza itxuratzeko. 

Kalejira jendetsua
Ttakun elkarteak prestatuko du
Olentzerori ongi etorria. Gutxi
gorabehera 17:00etan iritsiko
da Loidi-Barreneko frontoi
ingurura eta ondoren, bertan
elkartuko diren guztiekin,
batukada eta trikitilarien

laguntzarekin abiatuko da
Okendo plazara.

Ordu erdiko kalejiraren
ondoren Okendo plazan egon-
go da Olentzero, Mari Domin-
gi, Xixuko eta Porrotx-ekin
batera urtero bezala haurren
muxuak eta gutunak jasotzen. 

Abenduaren 24an, astelehenean, iritsiko da arra-
tsaldez Olentzero, Xixuko eta Mari Domingirekin
batera Lasarte-Oriara. Okendon dauka herriko hau-
rrekin hitzordua, arratsaldeko 18:00ak inguruan
eta bertan izango dira Porrotx pailazoa eta beste
hainbat lagun ere. Aurretik Loidi-Barreneko frontoi-
tik Okendora kalejira egingo du trikitilari eta batu-
kadarekin batera. Txintxarri.info-ko lagunak egon
dira Olentzero eta Mari Domingirekin beraien base-
rrian eta guztia prestatzen aurkitu dituzte, ikatza
egiten, astoa garbitzen eta opariak prestatzen. 

Olentzero eta Mari Domingi astelehen arratsaldean egongo dira Okendo plazan.



07Gabonaktxintxarri 1068 2012-12-21

Giro eta musika ez da fal-
tako plazan, 18:00etatik aurre-
ra Alboka abesbatza eta
Amalur trikitixa eskolako
neska mutilak jardungo baitira,
Bertso Eskolako gazteekin
batera. Gabon, kantak, musi-
ka, bertsoak... Olentzerori
harrera beroa egiteko. 

Egun osoan, gabon kantak 
Gainera, astelehenean Eguberri
bezperan hainbat talde aterako
dira gabon doinuak abestuz
herriko kale eta baserrietan.

Goizean, 10:00etatik
aurrera, Zabaleta auzoan eta

auzo inguruko baserrietan
gabon kantak abestuko dituz-
te auzotarrek eta Landaberri
ikastolako ikasle eta gurasoak
aterako dira Olentzeroarekin
kantuan 11:00etan. 

Arratsaldean Alboka abes-
batza ere Atsobakar zaharren
egoitzan hasi eta herriko
kaleetatik barrena ibiliko da
kantuan. Bestalde, baserriz
baserri kantatuko dute Erketz
Euskal Dantza Taldekoek. 

Beraz jai giroa herriko
etxe, baserri eta txoko guztie-
tan zabalduko da egun osoan
zehar.

Olentzerok bere baserritik adierazi digu irrikitan dagoela Okendo plazara haurrekin egoteko.

Kriseiluak prestatzen Ludotekan.- Ostegun arratsaldean asteleheneko kalejira prestatzen aritu ziren
Lasarte-Oriako Amaraun ludotekan.  Dozena bat lagun elkartu ziren, laranjak hustu, barruan
kandela jarri eta kriseiluak egiten. Astehenean eskuz egindako kriseilu hauek argituko dute
Olentzeroren kalejira.

Mari Domingi eta Xixukok laguntzen diote Olentzerori gutunak jasotzen.

Haurren gutun batzuek irakurri ditu jada Mari Domingik.

Herriko ikastetxeetan
izan da astelehen eta
asteartean Xixuko
Olentzerori haurrek
egindako marrazkiak
jasotzen



Herrian hala ere, haurren-
tzako egitarauaz gain

bada Atsobakarreko egoi-
tzan dauden aitona-amonen-
tzako ekintza berezirik.

Bertan Gabonak ospa-
tzeko egitaraua gaur hasiko
dute Gabonetako pregoia
eta Santo Tomas festarekin
eta  Eguberriko kontu-konta-
riaren bisitarekin. Gozogin-
tza tailerra burutuko dute
eta mezak izango dituzte
aukeran besteak beste. Gua-
temalari buruzko hitzaldi
berezia izango dute Jose
Antonio Muñoz De Ana-ren
eskutik.

Abenduaren 24an,
zuhaitza piztu eta Musikote-
rapia saio  berezia  egingo
dute. 25ean bazkari berezia-
ren ostean jaiotza bizia eta
Gabonetako kantak abestu-
ko dituzte. 26an Jalguneko
lagunen bisita izango dute

eta 27an, osteguna, Emaku-
mearen Zentro Zibikoaren
Batuka ekitaldia eta Biyak
Bat elkartearen Aerobik
saioa ikusiko dituzte. Ostira-
lean berriz, Emakumearen
Zentro Zibikoaren “Camini-
to a Belén” antzerkiaz goza-
tuko dute eta larunbatean
Semblante Andaluz-en ema-
naldia bereziaz.  Urteari
amaiera emango diote afari
eta festa handiarekin. 

Urtarrileko lehen egune-
tan irteera egingo dute Brigi-
tarren komentura eta Bingo
berezia izango dute. Nagu-
silaneko abesbatza ere bisi-
tan izango dute eta Irune
Galanen biolontxeloaren
doinuak entzungo dituzte.
Erregeei harrera egingo diete
eta oparien banaketa egingo
da. Egun berezi hauetan
Atsobakarren ere ez da
aspertzeko tarterik izango.

Atsedenik ez oporretan
Gabonetan ekintza egitarau zabala prestatu dute udalak eta herriko hainbat elkartek

Gabonetarako egitarau
oparoa antolatu du
udalak herriko hain-

bat elkarterekin batera. Egun
hauetan bereziki haurrentza-
ko ekintzak prestatu dira
euren oporraldian aspertzeko
paradarik izan ez dezaten.

Gaurkoan Ttakun kultur
elkartearen eskutik Santo
Tomas azoka izango da
Okendo plazan arratsaldeko
17:00etatik 20:30 bitartean
eta bertan talo eta txistorra
postuak, gaztainak eta sagar-
doa izango dira besteak
beste. Ohi bezala txerria
ikusgai izango da eta Amalur
eskolako trikitilariek girotuko
dute jaia bertsolariekin bate-
ra. Erromeria Erketz EDT-ko
lagunekin egingo da eta hau-
rrentzako tailerrak ere egingo
dira.

Haur parkea
Datozen egunetan berriz,
bada herrian Gabonetako
egun hauetan zer eginik. 

Abenduaren 22an Egube-
rrietako Haur Parkearen
lehen eguna izango da
Michelingo kirol gunean eta
abenduaren 31 arte zabalik
izango da.

Parkearen ordutegia
11:00etatik 14:00etara izango
da eta arratsaldez, 17:00eta-
tik 20:00etara eta 250 pertso-
nentzako aforoa izango du
udalak jakitera eman duenez. 

Aurten Eguberrietako
parke berezi honek adinaren
araberako bi gune ezberdin
izango ditu. 

Frontoian, urtero bezala,
0-11 urte bitarteko haurren-
tzat puzgarriak, jokoak eta
eskulanak egongo dira.
Azken honen baitan hainbat
tailer  burutzeko aukera izan-
go da  besteak beste malaba-
reak, birziklatutako materiala
lantzekoak, ludotekatxo bat
ere egongo da, puzgarriak,
bola igerilekuak eta guzti
honetaz gain, EHP osoan
zehar euskarazko hiru ema-
naldi berezi ere egingo dira. 

Tenisean berriz, 12-14
urte bitarteko gaztetxoentza-
ko karpa erraldoi bat egongo
da.

Karpa klimatizatu honetan
jokoa ezberdinak izango dira:
futbolin erraldoiak, ping pong
mahaiak, air hockey-a, sca-
lextric erraldoia, zezen meka-
nikoa…

Gune honekin pozik azal-
du da udala “aurtengoan adin
tarte zabalago bat hartu nahi
izan dugu EHP-aren plantea-
menduarekin eta horrela
eskaintza hobe bat egin”. 

Langabetuak EHP-an
Honetaz gain, parkearen
kudeaketari dagokionez uda-
lak azpimarratu nahi izan du
“aurtengoan herriko Langabe-
tuen Plataformari eman zaio
sarreren salmenta eta taber-
naren kudeaketa”. 

Irabaziak Plataformaren-
tzat izango dira bere osotasu-
nean eta “honen bitartez
Lasarte-Oriako udalak nola-
bait gure herrian egoera eko-
nomiko larria pairatzen ari

diren langabeei lagundu nahi
izan die ekimen honekin”. 

Gainontzean sarrerari
dagokionez herritar guztien
eskura egon dadin ere, hel-
duek euro 1eko sarrera
ordaindu beharko dute eta
haurren kasuan doakoa izan-
go da parkera sartzea.

Ur festa
Abenduaren 24ean Olentzero
eta Mari Dominigiri ongi eto-
rria egingo zaie Okendo pla-
zan Ttakunek antolatutako
jaialdian. 17:20ean hasita,
Loidi-Barreneko pilotalekutik
kalejira egingo da eta
20:00ak bitartean iraungo du
jaialdiak.

Abenduaren 26an kirolde-
gian haurrentzako ur festa
erraldoia antolatu da
10:00etatik 12:00etara eta
bertan parte hartu ahal izan-

go dute 2000-2007 urteen
bitartean jaiotako haurrek. 

Kiroldegiko arduradunek
gogoratzen dute umeak baka-
rrik sartuko direla igerilekuan

eta igeri egiten jakin behar
dutela parte hartzaile guztiek.
Behintzat olagarro maila
eskatzen zaie umeei parte
hartu ahal izateko. 

Gabonetako egun hauetan ekintza ezberdinak anto-
latu ditu udalak herriko hainbat elkarterekin bate-
ra. Santo Tomas feria da guzti hauen artean lehena,
gaur 17:00etan Okendo plazan jai giroa nagusi izan-
go da txistorra taloak tarteko. Datozen egunetan
Eguberrietako haur parkea, Olentzero eta Mari
Domingiren etorrera, ur festa, kontzertu eta Errege
kabalgata izango dira besteak beste. Aurten iaz
egin bezala, udalak herriko hiru guneetan jarri ditu
Gabonetako argiak soilik aurrezteko asmoz.

Eguberrietako haur parkeak aurten 12- 14 urte arteko gaztetxoentzako gune berezia izango du.

Musika komentuan
Abenduaren 28an Oiartzungo
Lartaun abesbatzaren kon-
tzertua entzun ahal izango da
Ama Brigitarren komentuan
19:30etik aurrera. 

Maddalen Dorronsorok
zuzendutako taldeak emanal-
di polita aurreikusten du.
Lehen zatian kanta erlijiosoak
eskainiko ditu abesbatzak eta
pianoan Amaia Dorronsoro
herritarraren laguntza izango
du.

Bigarrenean berriz, euskal
gabon kantak, jai giroko kan-
tak abestuko dituzte entzuleen
gozamenerako.

Abesbatzak 1964. urtean
hasi zuen bere ibilbidea eta
70.hamarkadan asko izan
ziren eskuratutako sariak.
Danok Kide elkarteak antola-
tutako kontzertua da hau eta
sarrera irekia eta doakoa izan-
go da ohi bezala.

Elurra
Kuadrillategiko gaztetxoek
eskiatzera irteerak egingo
dituzte opor hauetan. Adina-
ren arabera bi talde antolatu
dira eta batzuk Baldezkaraira
joango dira abenduaren 28
eta 29an eta besteak Arettera
urtarrilaren 2tik 3ra. 

Bigarren irteera honetan
KTGko partaideek eta DBH1-
DBH4 arteko beste edozein
gaztek parte har dezake,
nahiz eta lehentasuna KTG-
koek izango duten. 

Gurasoekin bilera bihar,
abenduaren 22an izango da
17:30ean, Ttakun Kultur
Elkartearen gazte lokalean
eta gaur da honetan izena
emateko azken eguna. 

Zinema
Manuel Lekuona kultur
etxean egun hauetan ere
izango da zer ikusia. 

Abenduaren 23an
17:00etan “Las aventuras de
Tadeo Jones” haurrentzako
film arrakastatsua ikusi ahal
izango da. 

Abenduaren 27an berriz
21:30ean eta 30ean
19:30ean helduentzako “A
casa por Navidad” fi lma
eskainiko da  eta abenduaren
30ean ere haurrei zuzenduta-
ko “Hotel Transylvania”
17:00etatik aurrera.

Erregeak Udaletxe berrira
Urtarrilaren 5ean Erregeen
Kabalgata egingo da MEGA-
BA elkartearen eskutik. Goi-
zeko 12:00etan hasiko dute
eguna eta Okendo plazan
erregeen laguntzaileak egon-
go dira haurren eskutitzak
jasotzen. Bertan ere haurren-
tzat tailerrak antolatuko ditu
elkarteak.

Arratsaldean berriz,
18:00etatik aurrera Oriatik
abiatuta Erregeen kabalgatari
hasiera emango zaio. 

Aurtengoan berrikuntza
izango da desfilean izan ere,
Hiru Erregeek udaletxe berri-
ko balkoitik agurtuko dituzte
Okendo plazan bildutako
haurrak: muxuak berriz, Uda-
letxe berriko harreran bana-
tuko dituzte eskutitzak
hartzearekin batera.

MEGABA elkarteak gaine-
ra zuziak eraman nahi dituz-
tenentzat izena ematea
zabalduko duela jakin arazi
du. Urtarrilaren 5ean lan
hauetan aritzeko 13 urte
baino gehiago izan behar
dira eta izena ematea aben-
duaren 27an 19:00etan
Manuel Lekuona kultur
etxean egingo den bileran
egin beharko da. 

Bilera honetan informazio
guztia eman eta akreditazio-
ak banatuko zaizkie parte
hartzaileei. Elkartetik guraso-
ak ere bileran egotea gomen-
datzen dute.

Argi gutxi
Egitarauaz gain, bestelako
azalpenak ere eman nahi
izan dituzte udaletik Gabo-
nak direla eta. 

Horrela Gabonetako
argiei dagokionez, aurtengo-
an, iaz egin bezala, oso argi
gutxi jarri dituztela eman
dute jakitera. 

Azaldu dutenez aurrezte-
ko erabakia izan da hartu
duena. Izan ere, “argi hauek
ez dira udalarenak eta urtero
alokatu behar izaten dira
honek suposatzen duen gastu
handiarekin. Diru xahutze
bat da gure ustetan,” adierazi
zute. Gainera “argiaren kos-
tua ere ordaindu behar dela”
azpimarratu nahi izan dute.

Hau dela eta udalak soilik
herriko hiru puntutan kokatu
ditu argiak, udaletxe zaharre-
ko balkoian, Atsobakarren
eta Brigitarren plazan. 

Hiru gune hauetan jarrita-
ko argiek 6.000 euroko gas-
tua eragingo dutela azaldu
nahi izan dute eta “gure uste-
tan nahikoa eta gehiegi da
bizi dugun krisi ekonomiko
garai honetan”. 

Udalak bestalde, egun
hauetan askoz erosketa
gehiago egiten direla jakitun,
gonbita egin die “herritarrek
kontsumitu behar badute,
herrian kontsumitzera gonbi-
datu nahiko lituzke, komer-
tzio txikiak berdin herri
bizia”.

Hiru erregeen etorrera berezia izango da aurtengoan, Udaletxe berritik agurtuko dituzte haurrak eta honen sarreran hartuko dituzte euren eskutitzak.

Lartaun abesbatzaren emanaldia izango da abenduaren 28an.

Gabonak Atsobakarren

Danok Kideren jaiotzak
Gaur lehiaketarako lanak jasotzeko azken eguna

Danok Kide elkarteak,
bere XX. jaiotzen
lehiaketa antolatu du

aurten eta gaur izango da
azken eguna lanak aurkezteko. 

Iaz 34 jaiotza izan ziren
lehiatzen adinaren araberako
lau talde desberdinetan eta
epileek ez zuten lan erraza
izan. Herrian dagoeneko
errotuta dagoen lehiaketa
honetan banaka zein taldeka
har daiteke parte beti ere lan
bakarra aurkeztuta. 

Betebeharren artean, jaio-
tzak gehienez, 80x60 zm-ko
neurriak izan behar ditu eta,
batez ere, ez da onartuko
hondo sendorik ez duen
lanik. Aurreko urteetako
lehiaketetara aurkeztutako
proiekturik ere ez da hartuko
antolatzaileek azpimarratu
moduan.

Jaiotzarekin gutun-azal
batean egileen izenak sartu
eta azalean parte-hartzaile
edota taldearen adina idatzita

entregatu behar da. Jaiotzak
gaur aurkezteko aukera dago
17:00etatik 19:00etara Danok
Kide elkartearen egoitzan
Blas de Lezo kaleko 11-13
zenbakian.

San Pedro elizan
Lehiaketara aurkezten diren
lan guztiak Gabonetan San
Pedro elizan izango dira
herritarrentzat ikusgai eta
urtarrilaren 1ean emango
dute jakitera irabazlearen

izena ekitaldi berezian. Sariak
6-9 urte artekoentzat, lehe-
nengoarentzat 60euro eta
bigarrenarentzat 40 euro. 10-
13 urte artekoentzat, 70 eta

50 euroko sariak daude; 14-
17 urte artekoentzat, 90 eta
60 eurokoak eta azkenik, hel-
duentzat 120 eta 90 euroko
sariak prestatu dira.

Zer eskatzen diozu Olentzerori?

Ana Isabel Prieto
Itxaropena eta fedea eskatu
nahi genioke. Itxaropena bizi
dugun krisi egoerak hobera
egingo duela sinestu eta kon-
ponbidea ahalik eta lasterren
iritsiko dela ikusi eta fedea
izateko. Elkartasuna momen-
tu honetan egoera okerrene-
tan dauden herritarrentzat eta
Olentzerok zerbait sobran
badu, diru estra bat eskatuko
genioke Lasarte-Oriako uda-
larentzat bere eginkizunak,
hain beharrezkoak diren zen-
bait hobetze lan, burutu ahal
izateko urte berrian.

Vanessa Velez
Olentzerori bakoitzak behar
duena ekar diezaion eskatu-
ko nioke. Benetan pentsa-
tzen dut datorren urtea
hobea izatea guztion esku
dagoela. Beraz, Olentzerori
lagundu behar diogu langa-
bezia eta krisi ekonomikoa-
ren ondorioekin bukatzeko
lanetan. Pertsonalki bi gauza
eskatuko dizkiot, maite ditu-
dan pertsonak osasun ona
izatea datorren urtean ere eta
nere euskara hobetzea.
Zorionak eta urte berri on
lasarteoriatar guztientzat!

Estitxu Alkorta
Garai latzak bizi ditugu eta
ezinbestekoa zaigu bide
berriak urratzea Lasarteoriata-
rren ongizatea bermatzeko.
Gure lehenengo eskaria, hori
lortzeko asmoarekin egiten
diogu Olentzerori. Lan duina
eta egonkorra herritar guz-
tiontzat. Bestalde, pozik eta
itxaropentsu sentitzeko arra-
zoiak ere baditugu bake
garaia dugulako aurrez aurre.
Olentzerori ere eskatzen
diogu errespetuan eta kon-
fiantzan oinarritutako biziki-
detza ekartzea herrira.

Jesus Zaballos
Lasarte-Oriako PSE-EE alder-
ditik 2013. urte berri honi
begira, zera eskatzen dugu,
ardura politikoarekin joka-
tuz, guztien batasunarekin
eta elkarlanean, gure gizar-
tean bizi dugun krisi ekono-
miko larriak eragindako
arazo larri horiei nolabaiteko
konponbidea eman ahal iza-
tea politikagintzatik. Hone-
kin hainbeste eta hainbeste
urtetako lanaren ondorioz
denon artean lortu dugun
ongizate gizartea mantendu
ahal izateko.

Pablo Barrio
Umetan ederra da Olentze-
roari gutuna idaztea; heldu-
tan, ordea, alperra, gu geu
izaten baikara, eta ez beste
inor, geure etorkizunaren
arduradun. Jendarte justua
ipartzat hartuta, adorez eta
entendimenduz jantzia,
lema hartu herriak herria
egitea daukagu, heldutan,
ederrena. Herriak herria
egitea baitaukagu, azke-
nean, benetako demokra-
zia. Pasibitatea dugu etsaia,
indibidualismoa galbidea,
auzolana irtenbidea.

Emun Serrano
Tipikoa. Behin adinean
aurrera goazenean osasuna
eskatzen dugu. Zartrosiare-
kin hasi gara gainera. Eta
lana ere bai: oraindik dau-
kagunoi, gerora ere ez falta-
tzea. Eta ea ekonomia
suspertzen den. Alternatiba
ekonomikoei buruzko libu-
ru bat irakurtzen ari naiz eta
konponbidea ez da etorriko
murrizketetatik, soldata dui-
nek, lasaitasunak, ekonomia
aktibatu egiten dute eta.
Osasun arazo gutxiago ere
egoten da.

Asun Garcia eta Idoia Arce
Lana eta osasuna eskatzen
diogu guk ere Olentzerori
2013. urte berrirako,
hemen, mundu guztiak
bezala. Eta aurretik jartzen
dugu osasuna, lana egiteko
osasuna behar beharrezkoa
da eta. Hori izaten da
lehentasuna. Latza dator
urte berria, hasi dira jada
murrizketekin, extrak
kendu nahi dizkigute, sol-
datak jaitsi... Guk behintzat
momentuz lana badaukagu
eta ea urte berrian horrela
segitzen dugun. 

Patxi Etxeberria
Aurrena, osasuna denen-
tzat, hurrena, pakea denen-
tzat eta lana gazteentzat.
Horiek lanean jartzen ez
baldin badira, hurrengo
urtea txarragoa izango da
oraingoa baino. Gazteak
joan behar du lanera eta
gazteak altxa behar du herri
hau. Bestela gureak egin du.
Gurea jada bukatuta dago,
gazteak ez badute egiten jai
dago. Hori martxan jarri
beharra dago, gaur egun,
gazteak oso preparatuta
daude eta sasoian. 

Nahia Urrestarazu
Uxue Rodriguez
Momentu honetan, ekono-
mia ez dabil oso ondo,
beraz, krisia konpondu eta
amaitu dadila, hori eskatuko
diogu 2013 urte berrirako.
Gure lagunak argazki-kama-
ra bat eskatu dio, hori ondo
dago, baina gure ustez
aurretik dago bestea, lehen-
tasuna, gure gurasoek lana
edukitzeak dauka. Gu gaz-
teak gara, ez gara osasuna
eskatzen hasiko. Eta ea
2013 urte berria ona den
guztiontzat.

Joaquin Rodriguez
Nik osasuna eskatuko diot,
hori da inportanteena: osa-
suna, guztiontzat. Lana
beharrezkoa da baina osa-
sunaren atzetik dago. Gaur
egun ekonomiaren aldetik
oso estu gabiltza, baina osa-
suna da lehenengoa. Gaizki
zaudenean ohartzen zara
horretaz, edo hurbil zerbait
txarra gertatzen denean, min
handiena horrek ematen
dizu. Denok ondo egon gai-
tezela. Ondoren dago lana
hobetzea eta oro har inguru-
koek lana eduki dezatela. 

2011ko irabazleek euren lanak erakutsi zituzten sari banaketa egunean.

“Premiazkoena testigantzak jasotzea da”
Oso harrera ona izan du 1936ko gerra garaiko istorioak jasoko dituen taldeak 

Jon ALTUNA IZA

Harrera oso ona izan
du “Islada Ezkuta-
tuak” 1936ko gerra

eta ondorengo urteetan Lasar-
te-Orian gertatutakoak jaso-
tzeko sortu den taldeak. 

Taldeko partaideek esan
dutenez, lehenengo lana adine-
ko pertsonen testigantzak jaso-
tzea izango du. Beraien ustez,
asko dira herrian barruan gorde
dutena kontatzeko prest daude-
nak. Horretarako taldeko
kideekin jarri daitezke harre-
manetan, argazkian ageri dira,
eta telefono zenbaki bat ere
eman dute: 695 756 556. 

Ostegunean aurkeztu zenuten
Islada Ezkutatuak. Zer nolako
harrera izan duzue?
Espero genuena baino hobea.
Beldurra genuen, soilik doze-
na erdi bat lagun azalduko ote
ziren, baina aretoa bete egin
zen: Zutik, eserita adina, zeu-
den. Eta ez hori bakarrik, jen-
deak parte hartu egin zuen,
hizketarako gogoarekin hur-
bildu zen. 

Harrera eta jarrera ona beraz...
Bai, zalantzarik gabe. Zenbai-
tek pentsatuko zuen, "ba zen
garaia, guk hau kontatzeko
modua izateko". 

Konturatu gara jendea hitz
egiteko gogoarekin dagoelako
izan duela harrera ona. Jende
askok zuen hau buruan duela
urte batzuek, guk genuen
bezalaxe. Gu ere askotan
mintzatu gara honetaz, baina
ez zen gauzatzeko momentua
heltzen. Behin taldea sortu eta
aurkeztuta jende asko etorri
zaigu gogoarekin eta ez-uste-
koak izan ditugu. Oso gertu-
koek kontatu dizkigute espero
ez genituen hainbat gauza. 

Aurkezpena baino ordu
erdi lehenago Villa Mirentxun
ziren batzuek "gauza asko
ditut kontatzeko" esanaz. 

1936ko gerra bizi izan zute-
nen testigantza jasotzeko
asmoa duzue beraz, ezta?
Gero ez dakigu zer egingo
dugun informazioarekin, baina,
jasotzeak dauka urjentzia. 

Deia luzatu duzue herritarrek
oroitzen dutena kontatu deza-
ten, sumatzen dut itxaropen
handia duzuela?
Bai. Eta uste dugu gaiari pixka
bat berandu heldu diogula. Ez
zen egin esate baterako duela
15 urte. Beste herri batzuetan
gauza dexente egin dira, nor-
baitek bideak ireki ditu, jendea
lasaitzen ari da gai honekin,
eta agian orduan lortuko ez
zena orain lortuko dugu. Gure
alde jokatzen du horrek, hitz
egiteko hainbeste beldurrik ez
izateak, baina bestalde galdu
ditugu testimonio batzuek. 

Iñaki Egañak konkretuki infor-
mazioa biltzeko zailtasunak
aipatu zituen...
Bai, herria ez zenez Udaletxe
ezberdinetan dagoelako. 

Ikerketan bestela ere zailta-
sunak izango ditugu. Dena
den, informazio asko dago,
begiratzen hasi eta lubakiei
edo gerrako fronteari buruzko
hainbat datu jaso ditugu intern,
liburu eta abarretan. Aurten
jakin dugu fusilatuak ere izan
zirela Lasarte-Orian. Informa-
zioa jaso, zerrenda batzuek
egin eta ikusi genuen, zantzu
batzuek bageneuzkala tiraka
hasteko eta ikerketa serioago-
zorrotzago bat egiteko.

Zerbait aipagarria esan al zuen
Iñaki Egañak bere hitzaldian?
Olinpiaden kontuak harritu
gintuen. Berlinen egin behar
ziren, gero alternatiboak Bar-
tzelonan, Katalunian muga
pasatzeko zailtasunak egon
ziren, Irundik hasi omen ziren

kanpoko kirolariak pasatzen
eta atzerritarrek ostatu hartu
omen zuten Lasarte-Orian. 

300 pertsonaren zerrenda
aipatzeak ere harritu gintuen,
baina kontutan izan behar da
15 egunetan gerrako frontea
hemen egon zela eta denak ez
zirela bertakoak izango. 

Andoain bonbardatu zuten
abioiak Hipodromotik atera-
tzen omen ziren.

Villa Mirentxun aurkeztu zenu-
ten, gerra Komandantzia izan-
dakoan, nahita izan al zen?
Bai.  Gero ez zen erosoa
izan, jende asko joan zelako
eta zutik egon behar izan
zirelako.

Txiki geratu bazen, babesa ere
bada hori taldearentzat...
Bai, noski. 

Nondik hasteko asmoa duzue?
Premiazkoena testigantzak
jasotzea da. Batez ere adine-
ko pertsona batzuena. Hortik
hasi beharko da. 

Islada Ezkutatuak,
izena jarri diote oroi-
men historikoa gorde
dadin lana egingo duen
Lasarte-Oriako taldea-
ri, "propio, ezkutatuak
hainbat urtetan derri-
gorrez ezkutatu edo
isilduak izan direlako"
Aurreko ostegunean
Villa Mirentxun aurkez-
tu zuten eta jendez gai-
nezka egon zen aretoa.
Galdera asko ditu tal-
deak egiteko, baina guk
ere galdera batzuk egin
genien orain arte egin-
dako lana eta gerorako
asmoak ezagutzeko. 

Islada Ezkutatuak taldeko partaideak itxaropentsu dira herritar askok gerra garaiko gertaerak kontatzeko gogoa adierazi dutelako.

Islada Ezkutatuak Oroimen historikoa berreskuratzeko Lasarte-Oriako taldea

Ez-ustekoak izan ditugu. 
Oso gertuko herritarrek kontatu dizkigute
espero ez genituen hainbat gauza.

Azkar egin beharko da lana
adinean aurrera doazelako?
Hori da. Poxa eman zigun 90
urtetik gorako pertsonak aur-
kezpenean ikusteak. 

Herrian zenbat dira gerra eza-
gutu eta bizi direnak?
Asko ez. Eta denak ez ditugu
ezagutzen. Etorri zirenak iku-
sita, denok hartu ditugu ez-
ustekoak.

Kontatzeko gertaera kopurua
eta gerraren ezagutza maila
ere desberdina izango dute...
Kontuan izan behar da, orain
90 urte dituenak orduan 14
urte zituela. Mutil edo neska
koskorrak ziren eta oso gertu-
ko gauzak gogoratzen dituzte
umeek, etxeko kontuak.

Badakigu, gerra ostean 12
urteko umeei jipoiak eman
zizkiotenla euskaraz hitz egi-
teagatik. Ume zirenek esko-
lan sofritu zituzten zigorretaz
asko izango dute esateko. 

Badira fusilatuak edo kar-
tzelan egon zirenak, baina

aipagarriak dira herrian geldi-
tu zirenak ere, amek, emaku-
meek edota seme alabek
jasan zuten gosea eta miseria. 

Etorkin batzuek egongo dira
beste toki batzuetan "sofritu"
zutenak gerra... Testigantza
horiek jasoko al dituzue?
Gustatuko litzaiguke. 60.
hamarkadan etorri ziren etor-
kin asko desterratuak etorri
ziren. Jon Maia bertsolariak
kontatzen du bere familiako-
ak ez zirela etorkinak depor-
tatuak baizik. Kasu askotan,
etorri zirenak egurtuta zeto-
zen. Zailtasunak izango ditu-
gu horretara iristeko. 

Duela zenbat denbora hasi
zineten egitasmo honekin.
Iazko martxoan. Aurretik

lubaki baten arrastoarekin
ibili ginen. 

Lubakiak 15 egunean frentea
hemen egon zelako...
Andoaindik Lasartera ailegatu
ezinik 15 egun. Donostia
hartu aurretik. Herrikoek ere
parte hartu zuten, baina tre-
batuenak kanpokoak ziren. 

Lasarte eta Oriaren artekoa
orain hasi gara ulertzen. Garbi
ikusi dugu hemen bi gizarte
zeudela, apartekoak, Lasarte
aldekoak nekazariak, naziona-
listak ziren eta Oria industriali-
zatuan, fabrikaren inguruan,
sozialista, komunista eta anar-
kistak, denetarik zegoen. Bi
mundu ziren. Bi ikuspegi ezber-
dinetatik bizi izan zuten gerra. 

Administrazio aldetik zati-
tuta eta gizartea ere bai. 

Denetarik zen beraz jazar-
tuen artean...
Ziurtatu dugu bost lasarteoria-
tar gutxienez fusilatuak izan
zirela kanpoan eta gutxienez
beste bost kanpotar Lasarte-
Orian fusilatuak. 19 izan dai-
tezke hildako herritarrak. 

Gerra galdu zuten gehie-
nek gero kristoren pasada
hartu zuten, frentean ibili
zirenen senideei isunak jarri
zizkioten, etxeak kendu, lanik
ez eman. Hori dena pasatzea
oso gogorra egin zitzaien.
Bazen egun osoan zer eginik
ez eta egunero Santa Barbara-
ra joan, bolotan ibili eta etxe-
ra itzultzen zenik.

Oria auzoa hustu egin zen
eta Lasarteko parte handi bat
ere bai. Horietatik zenbat
itzuli ziren? Gehienbat base-
rritarrak gelditu ziren, baina
zerbaitetan aritu zirenak gar-
bitu edo zigortu egin zituzten,
baita errepublikaren adminis-
trazioarentzat lan egin zute-
nak, maisu eta abar. 

Zerrenda batean zeudenek
ez zuten lanik. Eta bestalde,
lana eta mesedeak ere
batzuek izan zituzten. 

Fusilatuek ez dute hitz-egite-
rik, noski eta senideei ere
asko kostatzen zaie...
Askok oraindik beldurra dau-
kate, bileratik gu pozik joan
ginen bezala, asko eta asko
barrenak astinduta joango
ziren etxera. Irudi gogorrak
zabaldu ziren eta beraientzat
gogoratzea ez da erosoa. 

Ahal dena jasoko dugu.
Urte asko pasa dira ordutik,
eta trantsiziotik ere beste
hainbeste, eta ez da ezer
egin, dena ezkutatuta egon
da, beraz, buruan frustrazio
handia edukiko dute askok
eta horrek pisu handia du. 

Lan handia duzue, testigan-
tzak jaso eta datuak biltzen...
Galtzak bete lan izango dugu.

Lan horietarako laguntzarik
izaten al da?
Asmoa daukagu gai hauetan
dabiltzan adituekin harremane-
tan jartzeko, talde horiekin
kolaboratu eta euren lana gure-
tzat baliagarri den ikusteko. 

Zer garrantzia ematen diozue
oroimen historia berreskura-
tzeari-zaintzeari?
Ispilu hautsiaren irudia erabili
dugu, gure burua errekonozi-
tzeko, azken finean, jakin
behar dugu zein garen eta
nondik gatozen. Guk ispilu
horri begiratzen diogunean
zulo beltz asko daude, ez dago
osatua, horregatik jakin nahi
dugu zer gertatu zen lehenen-
go, gero zein garen jakiteko. 

Batez ere Lasarte-Orian,
bere historia eta soziologia
ikusita. Euskal Herriko histo-
ria jakiteko autodidakta izan
behar duzu, eta herriko histo-
ria ezagutzeko ere bai. Orain
arte ez da kontaketarik egon,
eta beraz osatu egin behar
sakabanatutako puzzlea.

Ez al dira iraganeko kontuak?
Ez atzo goizekoak dira. 

Biloben lana al da kontaketa
hori osatzea?
Hori esan zuen Iñaki Egañak,
biloben iraultza dela. Argenti-
nan amonak izan ziren eta
hemen bilobak. Gerra pasa
zuten askok ez dute kontatu,
beldurra, gorrotoa eta hainbat
sentimendu kontrajarri zituzte-
lako, hurrengo belaunaldiek,
aldiz, jakin nahi izan dute eta
gurasoei galdetu. Dena den
baziren beste batzuek, kontatu
behar zutela argi izan zutenak. 

Islada Ezkutuak taldeko bi partaide eta Iñaki Egaña historialaria, ostegunean Villa Mirentxun egin zen aurkezpenean.

Batzuek mina, lotsa, gosea, 
besteak berriz gloria, 
gerra garaian sufritua da 
gure Lasarte-Oria. 
Irabazleak nahi dun gisara 
idazten du historia, 
guk zuengandik jaso nahi dugu 
ezkutuko memoria. 

Islada
Ezkutatuak

taldeak
zabaldu

zuen
bertsoa

Kontuan izan behar da, orain 90 urte dituenak
orduan 14 urte zituela. Mutil edo neska
koskorrak ziren eta ez dira asko bizirik. 

On Manuel Lekuona gogoan
Besteak beste, gure herriko burujabetza lortzeko ahaleginetan ere nabarmendu zen

Sebastian KEREJETA

On Manuel Lekuona
Etxabeguren , Oiar-
tzungo Etxetxiki

baserrian jaio zen 1894. urte-
ko otsailaren 9an eta kontae-
zin ahala  lan egin eta gero
1987. urteko uztaileren 30an
hil zen bere jaiotako herrian.

Apaiz apal,  jakintsua,
langilea eta euskaltzale sutsu
honek, besteak beste, euskara
eta euskal kulturaren mun-
duan  izugarrizko ondarea
utzi zuen bere ibilbide
luzean,  nahiz irakasle, idaz-
le, ikertzaile, hizkuntzalari,
itzultzaile, Euskaltzaindiko
buru eta hemen izendatzeko
gehiegi diren beste hainbat
eta hainbat lanen bitartez,
bertsolaritzaren ikerketa adi-
bidez.  Ondo merezitako
hamaika eskerron eta omen
ere jaso zituen.

On Manuelek, konta ezin
lagunekin harremana izan
zuen eta norbait aipatzearren
On Joxe Miguel Barandiaran

ikaskide izan zuen, eta Resu-
rreccion Maria Azkuerekin
ere lankidetzan aritu zen Eus-
kaltzale aldizkarian.

Lasarten bizi izan zen
Lasarte-Oria oso maitea zuen.
Hala beharrez, bolada batean
gure herritar izan baitzen. 

1936ko gerratearen hasie-
ran bere bi anai fusilatu zituz-
ten eta bera gogor jazarria;
egoera larri hartan izkutatu
egin behar izan zuen; On
Antonio Abaunzt kapilaua
bitarteko, Lasarteko Moja Bri-
gitarren Komentuan hartu
zuten eta bertan bizitu zen
kapilauaren etxean gordeta
lau urte eta bost hilabetez bat
ere atera gabe.

Baina, bitarte horretan  ez
zen geldirik egon. Besteak
beste, Lasarteko San Pedro
Parrokiko eta Brigidatarren
Komentuaren historia,  baita
Lasarte-Oriako kondairako
hainbat agirien altxorrak
zehatz mehatz ikertu, antola-
tu, idatzi eta jasota utzi

zituen. Besteen artean
1941eko otsailean argitaratu
zen lana dago, Lasarteko
auzo eta auzotarren jatorria,
eta aitzinako bide zahar eta
etxeen ezaguera eta izaera
jasotzen duena.

Lasarteko mojak zaindari
duten Pozezko Amari, eskai-
nitako ereserkiaren letra eta
musika idatzita utzi zien bere
esker onez On Manuel

Lekuonak, eta oraindik ere
abesten dute mojek hainbat
elizkizunetan.

1941. urtean Calahorrara
erbesteratu zuten eta han ere
hamaika azterketen ondorioz
balio handiko aztarren ugari
topatu eta jaso zituen, Euskal
Herrikoak tartean.

1955ean Euskal Herrira
itzulita, Andoaingo Pedro
Arregi apaizaren etxean bizi

izan zen, Jesusen Alabak
mojen komentuko kapilau
zereginaz gain, beste hainbat
lanetan  buru-belarri jarrai-
tuaz, 1975an, bere jaiotako
herrira itzuli zen, Oiartzune-
ra.

Lehen esan bezala, Lasar-
te-Oria asko maite zuen eta
herriaren burujabetza lortze-
ko ahaleginetan ere nabar-
mendu zen. Hainbat

On Manuel Lekuona zendu zela 25. urteurrena  bete
den  honetan, gogora ekarri nahi izan dugu egundo-
ko gizon hau,  ez zehazki bere  biografia zabal,
bikaina,  oparoa eta miresgarri guztia azaltzeko, ez
genduke ehunetik bat ere aipatuko, batez ere gure
herriarekin zer ikusi zuzena izan duten hainbat  gai
edo gertaeraz hitz egiteko. 

On Manuel Lekuona apaiza euskalzale sutsua izan zen eta Lasarte-Oriako Ama Brigitarren komentuan egon zen.

mediotan bere iritzi baikorra
idatzi eta argitaratuz eta baita
herritarrei hainbat hitzaldi eta
ekimen eskainiz egoera argi-
tuz, eta, nola ez, parte har-
tzen zuen foro eta
instituzioetan bere ospe eta
jakinduriaren eraginez, iritzi
baikorra, tinkoa eta eraginko-
rra adieraziz. Bidelagun
bikaina izan zen. 

Gure herriko ereserkiaren
letra ere berak idatzia da,
musika berriz Jose Antonio
Mertzero musikagile lasartea-
rrak sortu zuen.

Kultur-etxea
1988. urtean Lasarte-Oriako
udalak, Frigorífica Guipuzco-
ana, S.L. enpresari, une har-
tan Tedoso Zinemaren egoitza
zena erosi zion, eta eraikina
birmoldatu ondoren, 1993ko
otsailaren lehendabiziko egu-
nean  inauguratu zen gure
Kultur Etxea. 

Hilabete batzuk izenik
gabe egon ondoren, 1993ko
azaroaren 19ko Udalbatza-

rrak “Manuel Lekuona Kultur
Etxea/Casa de Kultura Manuel
Lekuona” izena jartzea eraba-
ki zuen, nahiz oposizioko
talde guztiak izena euskaraz
bakarrik jartze aldekoak izan.

On Manuel, urte askotan
zehar, igandero, Añorgan
meza eman ondoren, Lasarte-
Oriara etorri ohi zen bere
arreba Juliana, Juanito Una-
nuerekin ezkondua, eta bere
familiari bisita eginez elkarre-
kin bazkaltzera; bazkalondo-
an, giro ederrean kantuan
saio bat eginda pozik joaten
omen zen hurrengo igande
arte. Bere ilobak Zumaburun
bizi dira orain ere.

Neronek ere ezagutzeko
ohorea izan nuen, meza
ondoren, Añorgan autobusa-
ren geltokian zain zegoela,
pasaeran kotxean hartu eta
elkarrekin kontu kontari etorri
ginen hainbat aldiz Lasarte-
Oriara. Gizon oso atsegina
eta maitagarria zen. 

Goian bego, eta gure esker
ona berarentzat. 

Manuel Lekuona beheko ilaran ezkerrekoa. Goiko ilaran, eskubitik hirugarrena guda zibilean fusilatutako Martin anaia.

Nafarroako Aldundiak Xalbadorri egindako omenaldian parte hartu zuen Urepelen.

Manuel Lekuona Francisco Escudero konposagilearekin. Lekuonak Lasarte-Oriako ereserkiko hitzak egin zituen.

1936ko gerratean On Antonio Abaunzt
kapilaua bitarteko, Lasarteko moja brigitarren
komentuan hartu zuten

San Pedro Parrokiko eta Brigitarren
Komentuaren historia, baita Lasarte-Oriako
kondairako hainbat agirien altxorrak zehatz
mehatz ikertu, antolatu, idatzi eta jaso zituen 

Lasarte-Oriako burujabetza lortzeko
ahaleginetan ere nabarmendu zen, hainat
medioetan bere iritzi baikorra idatzi eta
argitaratuz

44 urte Lasarte-Oria janzten
Mendizabal familiak 1969an jarri zuen Anaiak denda. Bihar itxiko ditu bere ateak

Nerea EIZAGIRRE

San Jose egunean 44 urte
beteko zituen dendak.
Ze bizkor pasa den!!,”

adierazi digu Milagrosek
Anaiak denda noiz ireki zen
galdetzerakoan.

“Ondo joan zaigu, gustura
egon gara eta niretzako ez da
lana izan. Oso jende ona izan
dugu bertan eta penaz gaude
ixteko baina ezin gara gehia-
go egon. Urte asko egin ditu-
gu,” gaineratu du.

Lokala bilatu
“Ni lehenengoz Lasarte-Oria-
ra etorri nintzen hileta batera
eta orduan hemen denda bat
jarri behar genuela esan bazi-
daten... ezta pentsatu ere.
Guk orduan ez genuen pen-
tsatzen denda irekiko genue-
nik. Baina gauzak aldatu
ziren eta hona etorri ginen,”
onartu du Milagrosek.

Baina etorri zirenean ez
zen Kale Nagusiko lokala
haiek gogoko zutena. 

“Lehenengo Banco Santan-
derreko lokala hartzeko asmoa
genuen. Gu itsututa ginen
lokal harekin. Baina ezagun
batek frenteko lokalak begira-
tzeko esan zigun. Orduan guz-
tia zegoen egiteko, habeak
ikusten ziren, guztia itsusi
zegoen. Baina gustatu zitzai-
gun eta zortea izan genuen,
oso ongi egon gara hemen,”
onartu du Milagrosek.

Eta orduan, Lasarte
zenean, horrelako denda
gutxi batzuk zeudela aipatu
digu, “guk denda ireki genue-
nean Nogues zegoen eta
Gallegoek gure ostean ireki
zutela uste dut. Txikia zen
Lasarte. Lehenengo urteetan
gutxi batzuk ginen”.

Hasiera
Gainera hasi zirenean egun

duten arropa ez zutela azpi-
marratzen dute, “lehenengo-
tan haurren jantziak eta
etxeko arropa pixka bat izan
genuen. Lau edo bost urte
egin genuen horrela eta gero
nagusien jantzia sartu genuen
helduen arropa, denetik ema-
kumeena, gazteena eta hel-
duena, eta etxeko arropa
gehiago. Bide horretatik

jarraitu dugu urte guzti haue-
tan”.

“Eta guk nahiko konpleto
jarri genuen. Herrirako nahi-
koa. Donostian denda gutxi-
tan egongo ziren gurean
bezainbesteko aukerarekin,”
gaineratu du Milagrosek.

“Oso desberdina zen.
Orduan bi denda izan geni-
tuen bata hemen eta bestea
Hernanin. Kantitate handiak
erosten ziren eta marka one-
koak beti, ez denda txiki
baten modukoa. Hau egiteko,
bi denda handi edo hiru, lau
edo bost txiki batu behar
ziren. Gu horrela moldatzen
ginen,” azaldu dute.

“Marka onenak hartu geni-
tuen. Orduan oso garrantzi-
tsua zen markak izatea. Gaur
ez da hain garrantzitsua.
Gaur merke saltzen da, baina
orduan beroki bat erosten
zenean betiko izango zela
pentsatzen genuen. Ondo
josia, oihal ona,.. horretarako
marka onak izan behar
ziren,” gogoratzen dute.

Birziklatzea
Eta egun gauza asko aldatu
direla adierazi digute, “orain
ez da horrela, denboraldi
batetik bestera birziklatzen
joan behar da. Lehenengotik
hasi eta azkenera arte. Ezin

Lasarte-Orian egun arropa denda ugari dago. 70.
hamarkadan, gutxi batzuk zeuden eta horietako bat
dugu Anaiak jantzi denda. 1969an, Mendizabal
familiak haur eta etxeko arropa saltzen zuen denda
ireki zuen. 44 urte izan da gure herrian. Orain Flo-
ren eta Milagros Mendizabalek erretiroa hartuko
dute eta bihar, abenduaren 22an, Anaiak denda itxi-
ko da. Jabeekin izan gara urte hauei buruz sola-
sean.

Kontxu, Floren Mendizabal eta Milagros bere arreba izan dira 44 urte hauetan dendan lanean.

Mota desberdinetako gizonen, emakumeen eta gazteen jantziak izaten zituzten salgai Anaiak dendan.

Guk denda ireki genuenean Noguez zegoen eta
Gallegoak bezala ezagutu duguna beranduago
ireki zutela uste dugu. Txikia zen Lasarte eta
denda gutxi batzuk ginen

Floren eta Milagros Mendizabal Anaiak arropa dendako jabeak

da geldirik egon, urtean era-
maten dena jarri behar da sal-
gai eta markak edo gauzak
landu”. Hori oso garrantzitsua
da, “asko ibili, asko ikusi...
Hori egin dugu eta ongi joan
zaigu,” onartu du Milagrosek.

“Lan asko egin dugu.
Guretzako ordurik ez da
egon. Orduak denak sartu
ditugu ahal izan ditugun guz-
tiak,” aipatzen du Florenek.
Era berean, lau hamarkada
hauetan moda ere asko aldatu
da, “guztiz, arropak ikusi eta
gutxi gora behera hori izan
behar duzu dendan”. 

Eta egun saltzeko beste
moduak aurkitu behar direla
ere adierazi dute, “Gehiago
borrokatu behar da. Gaur
denda eta interneta izan
beharko genuke aurrera atera-
tzeko, biak nahasiak”. 

Jarraipenik ez
Honetaz gain, “urte batzuk
gutxiago izango bagenitu gus-
tura jarraituko genuke. Ondo
menderatzen dugu gaia. Baina
ezin da. Urteek ez dute barka-
tzen,” onartu du Milagrosek.

“Jarraitzeko jende berria
hartu beharko genuke. Izan
ere, azken urte hauetan gaixo-
tasunak, etb. izan ditugu eta
haiei irakatsi beharko litzaie-
ke. Gogoakin honek aurrera
egingo luke. Gazteagoak izan-
go bagina, dudarik gabe
jarraituko genuke,” baiezta-
tzen du Florenek.

Familian ere jarraipenik ez
dutela diote, “gazte guztiek
euren ikasketak dituzte, karre-
ra egin eta lana dute eta ez
dute dendarekin jarraitu nahi.
Ostiraletik astelehenera jai,
hemen horrelakorik ez dago.
Goizean, gauean, beti zegoen
zerbait egiteko dendan. Gus-
tura egin behar da lan hau”.

Lana eta lana
Izan ere, 44 urte hauetan
arazo larririk ez dute izan,
baina egoera ekonomiko des-
berdinak bizi izan dituzte.

“Guk asko ikusi ditugu
gure denboran itxi dutenak
eta guk ez dugu arazorik izan
urte hauetan aurrera egiteko,”
aipatu du Milagrosek.

“Hala ere, lan asko egin

dugu eta konstantea. Esate
baterako, 14 urtetatik orain
arte ez naiz sekula gaixorik
jarri. Beti lanean. Hori oso
zaila da,” onartu du Florenek.

Katarroak izan dituztela
eta hala eta guztiz ere, lanean
jaraitu dutela  adierazten dute
harrotasunez.

“Lan honetarako konstan-
tzia behar da, oporrik ez da
hartzen. Ordezkapen guztiak
egin ditugu. Gustatuz gero
arazorik ez,” onartu du Flore-
nek.

“Guk orain lan batzuk utzi
ditugu, esate baterako, eskole-
kin egiten ditugunak, ezin
delako egin. Orain ez dago
atzera egiterik,” aditzera eman
du gainera.

“Lana ez dago erraza

baina pixka bat prestatua bal-
din bazaude eta lana eginez
gero, aurrera ateratzen da.
Dirua behar da horrelako
negozio bat hasteko eta ezer
ez baduzu ez dago zer eginik.
Guk hau erosi genuen. Zortea
izan genuen. Lokala erosi eta
denda bete ahal izan genuen,
hori hasiera baterako asko da
egun,” aipatu du Milagrosek. 

Eta biek argi dute famila-
ren laguntzarik gabe hau ez
litzatekeela berdina izango,
“familiak ere lagundu behar
du. Prest egon behar da esku
bat botatzeko, oso garrantzi-
tsua da. Lagundu eta batu
behar dira”.

Eta horrela lanarekin eta
konstantziarekin “denda man-
tendu eta etxean bizimodu
normala izan ahal izan dugu”.

Kontxu langilea
Hau guztiaz gain, ezin dute
Kontxu dendako langilea
aipatu gabe utzi. 

Milagros azaldu legez,
“Oso anekdota polita da. Hau
ireki behar genuenean, ongi
prestatutako neska bat behar
genuela esan genion gure
lehengusinari, Milagros Mar-
zanari eta hark esan zigun
hoberena Kontxu Uzkudun
modistarengana joatea zela.” 

Kontxu Uzkudun modista-
rengana jo “eta orduan neska-
rik ez zuela esan zigun, baina
familia batean hiru edo lau
alaba zituztela eta bertara hur-

biltzeko aipatu zigun”. Fami-
liaren etxera joan zirela aipa-
tzen du Milagrosek eta
“hantxe zebilen bera jertseak
egiten haren amarekin. Gazte-
txoa iruditzen zitzaigun, baina
patxarakoa”.

“15 urte zituen. Baina ikusi
genuen etxe onekoa zela eta
bera hartzea erabaki genuen.
Urte guzti hauetan egon da
gurekin lanean, beste neska
batzuk ere izan ditugu, baina
bera izan da mantendu dena”
adierazi du Florenek.

“Ireki berarekin egin
genuen eta baita itxi ere,”
esan digu Milagrosek.

Lasarte-Oria
Herria aldatzen ikusi eta herri-
tarrekin harreman estua izan
dute Mendizabal anai-arre-
bak. “Buelta handia eman du
Lasartek eta leku ona da
orain,” aipatu du Florenek.

“Zorrak lehen hamarretik
zortzirena apuntatuta erama-
ten genuen eta gehienek
ordaintzen zuten. Beti dago
ganorabakoren bat, baina bat
da, orokorrean jende zintzoa
izan dugu dio Milagrosek.

Gainontzean “jende ona
dago Lasarten. Orain dendan
sartzen direnean, “nora joan-
go gara orain” galdetzen dute,
“ohituak gaude hona etor-
tzen”. Hutsunea utziko dugu
eta guri ere pena ematen digu.
Baina ez dago atzera buelta-
rik, larunbata 22 azken eguna.

Anaiak dendako kideek herria aldatzen ikusi dute. Brigitarren plaza eraberritua, Bikutz dendaren ixtea...

Anaiak dendako erakusleihoak beti izan dira zainduak eta ikusgarriak. Garaian garaiko dekorazioa izaten zuten.

Denboraldi batetik bestera birziklatzen joan
behar da. Ezin da geldirik egon, urtean eramaten
dena jarri behar da salgai

Guk asko ikusi ditugu gure denboran itxi
dutenak eta guk ez dugu arazorik izan urte
hauetan aurrera egiteko. Lan asko egin dugu.

“Helburua beti disfrutatzea da
ez irabaztea”

Duatloi, triatloi eta mendi lasterketetan emaitza bikainak izan ditu aurten ere

Maider AZURMENDI

Tenerifetik iritsi berritan
hitz egin dugu Endika
Gartziarekin, 33 urteko

herritarrak emaitza onak lortu
ditu urte osoan zehar burutu-
tako duatloi, triatloi eta
mendi lasterketetan. Burun-
tzako errekor berria ezarri
zuen Euskararen Maratoian
Iraitz Arruabarrena eta Jona-
than Floresen aurka lehiatzen.

Dagoeneko burua 2013ko
egutegian dauka jarrita, bes-
teak beste Zegama-Aizkorri
lehenengoz egitea gustatuko
litzaioke.

Buruntzako erronkan erreko-
rra egin zenuen Euskararen
Maratoian. Espero al zenuen?
Lehorrean entrenatuta bane-
kien hobetuko nuela aurreko
Maratoian egindako denbora
eta errekorra bera haustea ere
posible ikusten nuen. Egu-
nean bertan ordea, eguraldia
ikusita zalantza neukan eta
batez ere lesiorik ez egitea
izan nuen buruan. 

Erlojua begiratu gabe joan
nintzen bide osoan, iristea
zen helburu bakarra. Iritsi eta
elizako erlojua ikustean kon-
turatu nintzen denbora ona
egin nuela, azkenean 38:48. 

Esan behar da Iraitz eta
Jonathan arerio oso onak izan
zirela. Oraindik gazteak dira,
lau urte barru berriro egiteko-
tan ikusiko genuke... Iraitzen
ibilbidea pixkat ezagutzen
dut eta badakit oso maila
onean aritzen dela korrika,
Jonathan gutxiago ezagutzen
nuen baina primeran ibiltzen
da eta hala erakutsi zuen.

2012. urtea nolakoa izan da?
Pozik nago egindakoarekin.
Mendi lasterketak eta dua-
tloiak tartekatu ditut eta men-
diko lasterketetan oraindik
zerbait falta zaidala nabari-
tzen dut, jaisten denbora gal-
tzen dut eta hori zuzentzea
da erronka datorren urterako.

Duatloiari dagokionez,
asfaltoan entrenatzeko den-
bora gutxiago izan dut aurten

eta hori nabaritu dut emaitze-
tan.

Euskadiko duatloi motzeko
txapeldun izendatu zintuzten
Durangon...
Bai bueno, hirugarrena izan
nintzen baina aurreko biak
deskalifikatu zituzten ibilbi-
dea ez jarraitzeagatik. 

Azkenean bi hauek eraba-
kiaren kontra egin zuten ibil-
bideko zati hori behar bezala
seinalizatuta ez zegoela argu-
diatuz eta epaileek azkenean
arrazoia eman zieten beraz ni
hirugarren.

Hala ere lehen postutan egon
zara....
Bai pozik nago lortutako
emaitzekin. Azkoitiko dua-
tloian bigarren izan nintzen,
Erlaitzeko igoeran hirugarren,
Izarraitzen laugarren, orain
gutxi Tenerifeko K42 Anaga
maratoian bigarren egin dut...

Bidarraiko mendi maratoia
irabazteagatik joan naiz Tene-
rifera adibidez. Printzipioz
saria Argentinara joateko zen,
han mendi maratoi bat egite-
ko baina lanagatik ezin nuen
eta Tenerife eskaini zidaten. 

Tenerifekoa oso polita izan
da 44 kilometro arroiletatik,
basoetan barrena... denetik
zeukan zirkuituak. Oso jende
ona zegoen eta sorpresa biga-
rren egitea izan da.

Oso ezberdinak al dira mendi
lasterketak eta duatloiak?
Oso ezberdinak bai, mendian
gehiago ezin duzunean oinez
zoaz, polikiago, asfaltoan
berriz ezin da hori egin.
Asfaltoan leher eginda joanda
ere, erritmoa mantendu behar
duzu.

Mendian ibiltzea politagoa
da, paisaia aldatzen da, ez da
kotxeekin kontuz ibili behar... 

Nola prestatzen dituzu laster-
ketak?
Adibidez Tenerifekoa udako
oporretatik bueltan hasi nin-
tzen, hiru hilabetetan prestatu
dut. Saiatzen naiz astean
zehar egunero asfaltoan las-

terka egiten eta asteburuetan
mendian lau orduko saioak
egiten ditut. 

Dieta zaintzen dut, jarraitu
izan ditut neurrira egindakoak
eta horietan oinarritzen dut
egun nire elikadura.

Kirol zaletasuna betidanik
izan al duzu?
Bai, esku pilotan aritzen nin-
tzen txikitan, gero txirrindula-
ritzan eta hortik duatloi eta
triatloietara pasa nintzen.
Azkenak mendi lasterketak
iritsi dira. 

Lehiatzen eta kirol bat
behar bezala prestatzen, txi-
rrindularitza izan zen lehenen-
goa, 20 urterekin afizionatu
bezala hasi nintzen lasterkete-
tan, nahiko berandu.

Urtean zenbat lasterketa egi-
ten dituzu?
Normalean urte hasieran men-
diko lasterketen eta duatloi eta
triatloien egutegia hartzen dut
eta hauek txandakatuz nire
egutegia osatzen dut. Azke-
nean lasterketa batzuk atera-
tzen dira. 

Denboraldia nolabait esa-

teko, otsailean hasi eta uztai-
lan amaitzen da, hilabete
fuerteenak maiatza, ekaina,
uztaila izaten dira niretzat
baina ia astebururo egiten
ditut lasterketak. Udazkenean
beste erritmo bat da, gogoa-
ren arabera egiten dut.

Lasterketa gehien egin duzun
urtea...
Egia esan asko dira egindako-
ak eta ez dakit zehazki zen-
bat egin ditudan. Aurten
adibidez ia astebururo izan
ditut lasterketak, kopurua ez
dakit.

Markak jartzen al dizkiozu
zure buruari?
Helburua disfrutatzea da beti
ez irabaztea. Hori lortzeko
entrenamendu ona egitea da
oinarrizkoa. Forma onean
egoteak ahalbidetzen du las-
terketetan maila ona erakus-
tea.

Maila honetan aritzeko asko
entrenatzen duzu. Nola ikus-
ten dute etxekoek?
Ondo daramatela uste dut.
Tenerifera adibidez andrea

eta umea etorri dira nirekin.
Eguraldiaren arabera baina
normalean lasterketa askotara
joaten dira ni ikustera. 

Haurra oraindik ez da
asko konturatzen baina galtza
motzetan ikusi eta badaki aita
korrika egitera doala. 

Hurrengo helburua?
Mallorcako mendi maratoi
bat egingo dut martxoa hasie-
ran eta Zegama-Aizkorri ere
lehenengoz egitea gustatuko
litzaidake. Leitzako ultratrail
bat egin nahi dut ere.

Gomendioren bat orain has-
ten direnentzat?
Baldintza fisiko onak izatea
garrantzitsua da eta entrena-
tzaile bat edukitzea ere bai. 

Oso garrantzitsua da
behintzat hasieran, profesio-
nal batek esatea nola entrena-
tu behar duzun eta helburuen
arabera pauta batzuk finka-
tzea.

Oso argi izan behar da zer
egin nahi den eta horren ara-
bera entrenatu, dieta bat
jarraitu... lehen postuetan
egoteko garrantzitsua irudi-
tzen zait jarraipen hau. Oso
zaila da laguntzarik gabe
entrenamendu egokia egitea. 

Bestelako kasu bakan
batzuk daude, David Martin
bera fenomeno bat da, baka-
rrik entrenatzen du eta oso
diziplinatua eta konstantea
da. Baina orokorrean lagun-
tza edo eskema bat beharrez-
koa da.

Herriko kirolariak duatloi eta triatloietan hasi zen
gogor lehiatzen, orain mendi lasterketetan ere ari-
tzen da eta beti lehen postuetatik oso hurbil.
2012.urtea ona izan da berarentzat eta besteak
beste, Euskararen Maratoian Buruntzako erronkan
bigarrenez parte hartuta, errekor berria ezarri
zuen 38:48ko denbora eginda.

Euskararen Maratoian helmugan Flores eta zortzikoteko Agus Mujikarekin, kronometroari begira Alex Tetuan.

“Desagertu nahi dut”
Urte asko dira lasterketa ezberdinetako lehen postutan eta Martinek 

datorren urterako zapatilak zintzilikatuko dituela dio

Maider AZURMENDI

David Martinek irabazi
du aurten ere herriko
krosa, bere laugarren

garaipena izan da eta dirudie-
nez azkena. Oholtza askotan
sariak jaso ondoren bere
korrikalari ibilbideari agur
esatekotan da. Kirola egiten
jarraituko omen du bigarren
maila batean. Ohiko umilta-
sunez eta Aitor semea besoe-
tan erantzun ditu galderak.

Lasarte-Oria Bai! Krosa iraba-
zi duzu laugarren aldiz aur-
ten. Espero al zenuen?
Egia esan ez. Utzita neukan
eta uztaila aldean hasi nin-
tzen behar bezala entrena-
tzen. Sergio, bigarren sartu
zena, espero nuen berak ira-
baztea baina azkenean ni
aurreratu nintzen.

Azken urte honetan entrena-
menduen erritmoa jaitsi omen
duzu. Ez da arerioa konfiatze-
ko estrategia bat izango?
Oso urte arraroa izan da.
Niretzako oso zaila da moti-
batzea lasterketarik egin gabe
orduan maiatza arte astean
lau, bost aldiz joaten nintzen
korrika egitera baina intentsi-
tate oso gutxirekin, 12-15 km
egiten hasi nintzen erritmo
oso lasaian, hori zen nire
asmoa ere. 

Ekaina eta uztailean bi
entrenamendu oso onak egin
nituen eta orduan ondo senti-
tu nintzen lasterketetan parte
hartzeko, ea noraino iritsi nai-

teke esan nion nire buruari eta
hori izan zen hartutako erron-
ka... Usurbilen kilometroa
bataz beste 3,16 denboran
egin nuen eta Lasarte-Orian
kilometroa 3,08 inguru, azken
astean asko hobetu nuen...

Oso emaitza onak eta Beho-
bian 7. postua, harro egoteko
moduko marka ezta?
Behobiako marka, 1:03:55ko
denbora, errepika ezina eta
marka izugarria da. Esnatu
orduko nabaritu nuen oso
ondo negoela, eguraldi apro-
posa zegoen korrika egiteko
eta ondo ibiliko nintzela goi-
zeean goizetik nabaritu
nuen... oso oso gustura egin
nuen korrika eta lortutako
emaitza bikaina izan zen. 

Zer da zuretzat korrika egitea?
24 urterekin hasi nintzen
korrika egiten. Korrika egitea
bakarrik eta ahal duzunean
egin daitekeen kirola da eta
ordu betean asko egiten da.
Kirol honek ematen zidan
malgutasuna izan zen korrika
hasteko aitzakia, lan ordute-
giarekin moldagarria egiten
zitzaidan zaletasuna. 

Ondoren, emaitza onak
eta lasterketak irabazterakoan
indartzen zoaz eta gehiago
egiteko gogoa areagotzen da.

Zenbat urte daramatzazu las-
terketetan parte hartzen?
Hasieran Behobia eta Lasarte-
Oria Bai! krosa egiten nintuen
soilik. Txemak, herriko gizon
batek esan zidan duela urte

asko gorputza ondo eta forma
hobean mantentzeko ona
zela lasterketa gehiagotan
parte hartzea urtean zehar. 

Animatu nintzen eta Idia-
zabalgo Krosa izan zen lehe-
na zerrendan, emaitza onak
lortuta, animatzen joan nin-
tzen eta parte hartzea ugari-
tzen lehen esan bezala. Hala
ere ez ditut asko egin...

Urte batean zenbat lasterkete-
tan parte hartu duzu?
Ez pentsa hainbeste egin ditu-
danik, azkenean emaitza
onak beti mantendu ahal iza-
teko neurria mantendu behar
da. 2007 eta 2008a izan ziren
urte potoloeneak eta bakoi-
tzean hamar kros inguru egin
nituen besterik ez, ez da
asko. Aurten lau egin ditut
Zumaiakoa ere egin nuen.

Dieta edo bestelako zaintza
berezirik jarraitzen al duzu?
Ez naiz inoiz gauza horietan

sartu. Agian bai krosa aurre-
tik, aste bete aurretik pasta
gehiago sartzen dut menuan,
bi plater beharrean bakarra
jan baina besterik ez. 

Dieta zaintzea baino arre-
ta gehiago eskaini diot beti
pisuari. Nik ondo dakit zen-
bat kilotan komeni zaidan
egotea eta hori mantentzen
saiatzen naiz. Baina benetan
denetarik jaten dut.

Mania berezirik ba al duzu
lasterketeta egunetan?
Nik bai baditut, gure maniak
ditugu denok, ezta? Adibidez,
batzuk aipatzeagatik, bost
edo sei urte daramatzat zapa-
tila berdinekin korrika egiten;
Behobia eta Lasarte-Oria Bai!
lasterketak galtzerdi berdine-
kin egiten ditut azken hiru
urtetan; beti berdina gosal-
tzen dut eta dorsala josita era-
matea gustatzen zait, ez
inperdibleekin lotuta... Aurre-
ko egunean dortsala hartzea

dagoenean behintzat beti jos-
ten dut.

Beste batzuk ere izango
ditut baina denek dauzkagu
halako ohiturak beste esparru
batzuetan bada ere ezta?

Datorren urteko egitaraua
pentsatu al duzu?
Ez, datorren urtean desagertu
nahi dut. Kirola egiten jarrai-
tuko dut noski baina dagoe-
neko lasterketak uztea
egokitzen da. 

Nitaz jendea ahaztuko da
eta lekukoa beste herritar
batek hartuko du ziur. Dato-
rren urtean lasterketetan ibil-
tzeko asmorik ez dut.

Bi seme-alaba txiki dituzu.
Haiek nola bizi dute aita
oholtzan ikustea?
Aitor oraindik txikia da eta ez
da konturatzen. Izaro bai
konturatzen da eta beraren-
tzat aitatxo beti da irabazlea,
uste du beti irabaziko duda-
la... polita da. Oraindik txi-
kiak dira ulertzeko lasterketa
bat irabaztea zer den, lehia-
kortasunaren kontzeptua
oraindik ez dute ulertzen.

Zer esango zenieke korrika
eta lasterketetan parte hartzen
hasi diren gazteei? Ba al dago
sekreturik?
Guztian bezala, badago berez
korrika egiteko klase handia
daukan jendea. Berezko klase
hau ez daukagunon kasuan,
lana eta konstantea izatea da
sekretu bakarra. 

Emaitza onen atzean lan
handia besterik ez dago eta
hori lasterketak irabazi nahi
dituztenentzat.

Korrika egitea bestela oso
kirol ona da eta maiztasuna
mantentzea nahikoa da gusto-
ra lasterketetan parte hartzea
soilik helburu dutenentzat. Ez
dago beste sekreturik.

Ibilbide polita egin du lasterketen munduan eta
bere herriko krosa laugarren aldiz irabaztea gogoan
izango duen garaipen horietako bat da David Martin
herritarrarentzat. Behobian lortutako marka bes-
talde, errepika ezina dela harrotasunez esaten du.
Bere ohiko umiltasunarekin 2012. urtea agurraren
urtea izan daitekeela dio.

Lasarte-Oria Bai! krosa laugarren aldiz irabazi du Martinek.

David Martin KorrikalariaEndika Gartzia Duatloi, triatloi, mendi lasterkaria

“Lehorrean entrenatuta banekien
hobetuko nuela aurreko Maratoian egindako
denbora eta errekorra bera haustea ere posible
ikusten nuen”



Nerea EIZAGIRRE

2011. urteko azaroaren
4ean, Monica Garraza
eta Javi Frailek jakin

zuten bere 7 urteko semeak,
Unaik, minbizia zuela. Urte
bete igaro da eta asko borro-
katu ostean, Unai Landaberri
ikastolan dago ikasten eta
Ostadarreko futbol eskolan
hasteko irrikitan da.

Monica eta Javi azaldu
digutenez, “hamar eguneko
gaua izan zen. Urriak 24ean
Sara arrebak bi urte egin
zituen eta bazkariaren ostean,
gaizki jarri zen. Horretaz
gain, hurrengo asteetan neka-
tua zegoen eta sukarra gora
eta behera zebilkion. Goserik
ere ez zuen. Birusa edo haz-
ten ari zela uste genuen,
baina sukarrak eta nekea
mantentzen ziren eta mediku-
ra joan ginen”. 

“Orain dela gutxi pediatra-
rekin hitz egin dut, bizkar-
muina garbia dagoela esateko
eta berak lehen ikusketan
ezer ikusten ez ziola aipatu
zidan. Hau da, Unaien
kasuan ez zegoela ohiko sin-
tomarik: pankrea ez zegoen
handitua, ez gibela... baina
gaixo aurpegia zuela eta
horregatik analitika egitea

erabaki zuela”, azaltzen du
Monicak.”

Analitika egin eta ospitale-
ra ziztu bizian igotzeko esan
zieten. “Larrialdikoa zela eta
ez ziguten ezer gehiagorik
esan,” aipatu dute.

Monicak adierazi digunez,
“kasuak daude, non pediatrak
familiari diagnostikoa ematen
dion, baina ez da ohikoa. Ez
baita egokia osasun zentroe-
tan horrelako berriak ematea.
Gainera, proba berretsi behar
dute”.

Honela, Unairi analitika
berria egin zioten ospitalean,
“zerbait zegoenaren susmoa
bagenuen eta azkenean, jakin
genuen, Unaik minbizia
zuen”.

Berria jaso
Zehazki Unaiek leuzemia lin-
foblastika autua zuen, “hau-
rrek izan ohi dutena.
Arruntena da, baina medi-
kuen arabera, aldaera exotiko
baten bat zuen”.

“Hiru aste behar dituzu
zer den ohartzeko. Leuzemia
dela esaten dizute, baina
aldaera desberdinak daude
eta milaka izen desberdin
izan ditzakete. Horren arabe-
ra protokolo desberdinak
daude,” aipatzen du Javik.

Horregatik, zuzenean
Interneten ez begiratzeko
gomendioa ematen dute
medikuek. “Momentu horre-
tan gure burmuina zulo bat
zela esan ziguten, informazio
guztia xurgatuko zuela eta ez
genuela hainbeste informazio
behar,” adierazi du Monicak.

Era berean, Unaiek hasie-
ratik jakin nahi izan zuen gai-
xotasunaren berri. “Hasieratik
psikologikoki hamaika urteko
gaztetxo bat bezala tratatu
zuten informazioa ematerako-
an. Medikuek galdetzen
badute informazioa eman ohi
diete haurrei eta Unaik galde-
tzen zuen”. 

Gainera liburu baten
laguntza ere izan zutela aipa-
tu du Javik, “liburu batek asko
lagundu zigun “La ardilla
Colasa te cuenta lo que pasa”
eta honekin ulertu zituen
semeak gauza asko”.

Isolamendua
Izan ere, ospitalean sartu eta
38 eguneko isolatze fasea
izan zutela azaldu digute.

“Ostirala arratsaldean
jakin genuen. Onkologoak ez
zeuden, urgentziakoa zegoen
eta bertan geratzeko esan
ziguten. Afaria genuen eta
hurrengo egunean bueltatuko
ginela esan genien. Baina
segituan medikazioarekin
hasi behar zela esan ziguten.
Unairi gordailua jarri eta iso-
lamendua hasi zen,” aipatu
dute.

Tarte horretan, hiru pertso-
na ziren Unairekin egoten
zirenak, Monica, Javi eta
“nire lagun bat, Unairen osa-
batzat jotzen duguna, Kepa.
Haurra gustura egotea nahi

genuen, egoera ongi eraman-
go zuena. Izan ere, egunak
luzeak egin dira”.

Gainera, guztia esteriliza-
tua sartu behar dela aipatu
digute, “isolamendu fasean
ezin dira esterilizaturik gabe
dauden gauzak sartu. Bideo-
joko baten bat, Nintendoa
esate baterako sar daiteke,
guri utzi ziguten”. 

“Eskularru eta esparatra-
puarekin eskulanak egiten
genituen, kotxe bat egin
genuen behin,” adierazi du
Monicak.

Honetaz gain, ASPANO-
GIk haizegailurik gabeko
ordenagailua uzten
du eta telebista
doainekoa jar-
tzen du.

Tratamendua
Baina tratamendua jarraitu
eta  “38 egunen ostean, beste
ziklo batean sartzen zara, 5
egun etxean, bost ospita-
lean... sei hilabetera arte,”
azaldu digute. 

Garai honetan erizainei
txantxak egiten zizkieten. Eta
ezizena jarri zioten Unairi,
“El melenas”, hilea erori bai-
tzitzaion.

Eta Javik azaltzen duenez,
“analitika egiteko esnatu
behar gintuzten eta  behin
baino gehiagotan urarekin
bustita izan zen hori”.

Unairen gurasoek adierazi
digunez, psikologikoki

fase desberdinak
pasa zituen

haurrak tristura, ospitaletik
joan nahia... Eta kimioaren
eraginez, zaporeen aldaketa
ere izan zuela aipatu digute,
“Unaik ez du inoiz atuna
eskabetxean jan baina hori
eskatzen zuen”.

Honetaz gain, epe hone-
tan arazo larriena berriro ere
barizela hartu zuela aipatu
digute, “hori uztaila eta abuz-
tuan izan zen.  Kimioak infor-
mazio genetikoa borratzen
duela azaldu ziguten medi-
kuek”.

Osatzea
Egun mantentze fasean dago
Unai. “Orain medula garbia
du eta mantentze prozesuan
gaude egunero kimio pilula
bat hartu behar du. Hilabe-
tean behin ospitalera igo
behar gara odola nola dagoen
ikustera,” adierazi digu Moni-
cak.

“Orain oso ongi dago. Ez
du kortikoiderik hartzen, ez
du maiz ospitale-
ra joan behar,
ez du

kimioa odolera zuzenean
hartu behar. Hobeto dago,”
onartu du Javik.

Hala ere, barizelaren eta
kimioaren ondorioz, “okulis-
tarekin eta otorrinoarekin
jarraipena egiten ari gara,”
onartu dute.

Urte beteko bidea gera-
tzen dela aipatu digute,
“kimioak bukatzean berriro
azterketa egingo diote”.

Eta Javik aipatu legez,
“Egoerari buelta eman behar
zaio. Tratamendua itxaropena
da, eguneroko gauza eta
aurrera egin behar da borro-
katuz”.

Ikastola
Era honetara, hilabete haue-
tan zehar, normaltasuna
nagusi izan dela adierazi
digute.

Baina argi utzi nahi izan
dute egoera honetan ezin
dela bizitza normala egin.

“Orain ikastolan dago,
baina iaz ezin zen

joan eta etxera eta
ospitalera irakas-

leak joaten
ziren,” adierazi
digute.

Javik adie-
r a z i

digunez,  lehen Kaxkarroko
ikastola zenean orain ospita-
leko eta etxeko hezkuntza
arretara eta arreta terapeuti-
koa eta hezkuntza-arreta
ematen duen zentroa dago
eta honen bitartez etxean
ikasi zuen Unaiek. 

“Laguntza hori eskatu
genuen. Klaseak galtzen
dituzte, baina etxean ordu eta
erdiz gai desberdinetan
lanean daude. Gai tronkalak
ematen zizkioten eta kurtsoa
gainditu zuen,” aipatu dute.

Egun Landaberri ikastolan
dago LH4 ikasten. Erabaki
hori ere zaila izan zela adie-
razi digute. “Onkologoak eta
nik ez genuen eskolan hastea
nahi. Azaroaren 8an kimio
fasea bukatu zuen eta kome-
nigarria da haurrak lasai ego-
tea. Baina Psikologoak eta
aitak haur honek bizitza nor-
mala behar zuela esaten
zuten,” aitortzen du Monicak.

“Nahiz eta lehen asteetan
nahiko makal ibili, ederki
moldatu da. Izan ere, medi-
kuak azaldu bezala, Unairen-
tzat alde muskularrean
ikastolara joatea maratoi bat
egitea bezalakoa zen,” azaldu
du Javik.

Gainera, bitxikeria gisa,
“ikastolara urte betean ez da
joan eta hori nabaritu du. Ez
du esate baterako kontroleta-
tik azterketarako aldaketa
ikusi eta lehenengo aldian
harritua etorri zen etxera.
“Mahaiak banandu eta orain
bakarrik egin behar ditugu,”
esan zigun,” aipatu digu
Monicak.

ASPANOGI
Honetaz gain, gaixotasunaren
ibilbide zail honetan, ASPA-
NOGI elkartearen laguntza
eta lana azpimarratu nahi
izan dute, baita ospitaleko
langileena ere. “Arreta handiz
zaintzen zaituztete. Eta hau-
rrak etxean ordu bat pasatzea
lehenesten dute,” aipatu du
Monicak.

ASPANOGIri dagokionez,
elkartea haiekin harremane-
tan jarri zela aipatu digute,
“Elkartea zer den, gaixotasu-
na zer den, zein laguntza
dauden, laguntza psikologi-
koa eta orientazioa ematen
dute... Izan ere, gaixotasun

honek bizitza aldatzen dizu.
Haurrek beti izan behar dute
norbait haien ondoan”. 

Monicaren kasuan, “nik
uste nuen 2012ko urtarrilera-
ko lanean egongo nintzela eta
orain urtarrilaren 7an hasiko
naiz. Laguntza bereziei esker
egin izan dugu hori. Horrela-
ko kasuetarako iaz onartutako
laguntzak dira”.

Eta zera gaineratu du,
“asko errazten dute zure jar-
duna, ez medikuntza arloan,
horretarako mediku eta erizai-
nak daude. Giza harremane-
tan oso lan ederra egiten dute
elkartetik.”

Orain elkarteak gurasoen-
tzat gela bat atondu duela ere
aipatu digute, “dutxa batzuk
daude, hozgailu bat eta
mikrouhin-labe bat. Gurasoek
bere lekutxoa dute arropa
uzteko haurrak ospitalean
dauden bitartean.”

Izan ere, “gu oso zorteko
gara, ospitaletik Lasarte-Oria-
ra bost hamar minutu ditugu.
Baina esate baterako telebis-
tan atera zen Aitor Ermuakoa
da edo Legorretako kasu bat
ere badago,” azpimarratu
dute.

Eta geroz eta haur minbizi
kasu gehiago daudela ere
diote, “guri eskainitako infor-
mazioaren arabera, Donostia-
ko ospitalean urtean 15 haur
ziren. Baina iaz kopuru hori
igo zen, Unai hogeita hiruga-
rrena izan zen eta uste dugu
iaz 26 edo 27 izan zirela.
Aurten ere estatistikek gora
egin dute,” azaldu du Moni-
cak.

Javi eta Monicak diotenez
ezin da datu zehatza jakin,
“ospitalean ez dituzte datuak
eskaintzen. Dakiguna amen
arteko harremanarengatik da.
Batzuk what´s up taldea
sortu dugu eta gure artean
hitz egiten dugu.”

“Minbizia pertsona adin-
duekin lotzen dugu, baina
orain ez da horrela. Ez daki-
gu, zer den, mikrouhinak
edo...” aipatu du Javik.

Bisitak eta telemaratoia
Hori ikertzeko laguntza behar
dela eta, EITBk hilabete hasie-
ratik dirua bildu eta abendua-
ren 12an telemaratoia egin
zuen ASPANOVAS elkarteren-
tzat.

Monica Bilbon izan zen,
“jende ezagun asko izan zen
bertan telefonoak hartzen eta
laguntzen. Gipuzkoako elkar-
teko Nekane eta guraso ugari
izan ginen bertan, baita Biz-
kaiko elkartekoak ere” 

“Lortutakoa dirua erreko-
rra da. Jendeak esan zigunez,
inoiz ez da hainbeste dei izan
eta diru kopuruak ere kasu
batzuetan handiak izan dira.
Nahiz eta krisi egoeran egon,
jendeak asko lagundu du”
azpimarratzen du Monicak. 

Baina honetaz gain, elkar-
teak beste ekintza batzuk ere
antolatzen ditu, “Gabonetako
kontzertua egin zuen, Zarau-
tzen Mobil bike ekimena egin
zuten Pirritx eta Porrotxekin,
loteria saldu dugu... Irteerak
antolatzen dituzte haur, zein
gurasoentzat“.

Eta elkartetik kanpo ere,
ospitalean hainbat bisita jaso
tzen dituztela aipatzen dute
gurasoek.  “Porrotx, Lagun
Aro eta Errealeko jokalariak,
suhiltzaileak, bolondresak...
jendea asko etortzen da. Hau-
rrak dira”.

Eskertza
Urte honetan hainbat ezagun
eta herritarren laguntza izan
dute eta oso eskertuak daude
horregatik. “Laguntza handia
izan dira guretzat, herritarrak,
lagunak eta Amaia Cuesta
nire lankidea,” dio Javik.

Eta gainera, hasieran
“herriko pertsona batek, bere
semeak gaixotasuna gaindi-
tua duena, bere laguntza
eskaini zigun. Bere esperien-
tzia azaldu zigun guri eta
familiari eta laguntzazkoa
izan zen oso. Lehen egun
horietan laino batean zaude
eta oso baliogarria izan
zitzaigun”.

Minbiziari aurpegi onez aurre egiten
Azaroaren 4ean, urte bete egin du Unai Fraileri minbizia zuela esan ziotela

Aurten EITBko elkartasun kanpainaren gaia, haur
minbizia izan da. ASPANOVA elkarteak eraman du
batutako dirua, 676.743€ eta minbiziaren ikerketa
bultzatzeko erabiliko da dirua. Gure lurraldean
ASPANOGI izena du elkarteak eta honetako kideak
dira Javi Fraile, Monica Garraza eta Unai Fraile.
Haien esperientzia azaldu nahi izan dute egoera
berean dauden herritarrak laguntzeko.

Monica Garraza, Unai Fraile eta
Javi Frailek haien esperientzia jaki-
tera eman nahi izan dute Lasarte-
Orian egoera berean dauden edo
egon daitezkeen familiei laguntzeko
asmoz.

Javi Fraile eta Manica Garraza Aspanogi elkarteko kideak 

Diagnistikoa eman eta Interneten ez begiratzeko
gomendiao ematen dute medikuek. Ez da
hainbeste informazio behar

Bizitza aldatzen dio familia osoari.
Ospitalean beti norbait egon behar da
haurrarekin

Pausoka elkartearen egutegi solidarioa
Pirritx, Porrotx, Marimotots eta Takolo pailazoen parte hartzea izan du proiektuak

Tapoi asko bildu dira
gurean, baina zergatik
plastikozko tapoiak?

Bizkaiko enpresa batek tona-
ko 300 euro ordaintzen ditue-
lako. Ahalik eta diru gehien
lortzeko asmotan egin du bil-
keta Pausoka elkarteak garun-
paralisia duten euren haurrei
beharrezkoa duten tratamen-
dua eman ahal izateko. 

Lurdes Palaciosek azaldu
moduan, lan handia izan da
elkarteko kideentzat bilketa
hau egitea eta momentuz
bukatutzat eman dute. Izan
ere, erosleak geroz eta gutxia-
go ordaindu nahi zuen plasti-
koagatik.

Behar bereziak
Pausoka elkartea behar bere-
ziak dituzten haurren guraso
talde batek sortu zuen mar-
txoan. Hauen helburua Zen-
tro terapeutiko bat garatzea
izan da bertan haurrek behar
dituzten tratamenduak jaso
ahal izateko. Haur hauek
garun-paralisia dute edota
epilepsia patologia oso
larriak. Gaitz hauek atzera-

pen psikomotore garrantzi-
tsua eragiten die eta hau asko
hobetu daiteke fisioterapia
saio egoki eta sarriekin. 

Lokala dagoeneko eskura-
tu dute Hernaniko udalak
utzita eta bertan ari dira trata-
menduak egiten baina orain-
dik diru laguntza behar dute,
lokala egoki moldatu eta
behar diren baliabide guztie-
kin osatu ahal izateko 30.000
euro inguru behar direla
aurreikusi dute gurasoek.

“Erakunde ezberdinetara
jo dugu baina nolabait lagun-
tza eman ahal izan digun
bakarra Hernaniko udala izan
da lokala utzita. Orokorrean
dirurik ez dagoela erantzun
digute“.  Momentuz bi eta
hamar urte arteko hamabost
haur dira tratamendua jaso-
tzen dutenak “baina helburua
ahalik eta ume gehien lagun-

tzea da.  Adibidez hastekoa
da gurekin tratamenduan
Lasarte-Oriako ume bat”.

Zentroak behar berezi
hauek dituztenen haur eta
familientzat erreferente izan
nahi du “familien arteko ahol-
kularitza eta laguntza ere aur-
kituko dute gurean”. 

Egutegia eskuragarri
Dirua biltzeko asmotan ere
egutegi solidario bat egin
dute eta salgai dago zazpi
eurotan. Dagoeneko bigarren
tirada bat egin behar izan
dute “2.000 ale atera geni-
tuen eta ia bukatu egin dira,
jendeak oso erantzun ona
izan du eta eskertzen dugu
harrera bero hau”. 

Herrian Labe Goxo okinde-
gian, Muñoz belar dendan,
Muntteri-AEK euskaltegian,
Maite Erkizia ile-apaindegian

eta Urruzola mertzerian eros
daiteke egutegia. 

Honetan Pirritx, Porrotx,
Marimotots eta Takolo herriko
pailazoak agertzen dira elkar-
teko haurrekin batera “argazki
saioa oso polita izan zen
umeentzat”.

Kamisetak, loteria, Donos-
tian Santo Tomaseko postua
izango dute gaur, dena aipa-
tutako helburu ekonomikoa
lortzeko grinak bultzatuta. 

www.pausokaelkartea.org
web gunean elkartearen ingu-
ruko informazioa aurki daite-
ke eta bertan aukera ematen
da euren proiektua diruz
laguntzeko. Batetik edozein
ekarpen egiteko aukera ema-
ten da eta bestetik, elkarteko
bazkide egin daiteke hilabe-
tean bost euro ordainduta. 

Haurrek tratamendu ego-
kiarekin aurrera pauso garran-

tzitsuak ematen dituztela
gogoratzen du Maiteder
elkarteko lehendakariak “ibil-
tzeko gai dira” eta hurrengo
pausoa fisioterapia eta terapia
okupazionalaz gain, logope-
da baten laguntza lortzea
izango da. “Orain haurrak
dira baina adinean aurrera
egin ahala, tratamenduak
egokitu beharko ditugula
badakigu”.

Maitederrek eskertzen du
orain arte herritarrek emanda-
ko laguntza eta azpimarratzen
du edozeini gerta dakiokeela
garun-paralisia duen seme-
alaba bat izatea, “guri gertatu
bezala gure haurrentzat beha-
rrezkoak diren tratamendu
guztiak eskura eduki nahi
ditugu eta horretarako ari gara
lanean, guraso guztien desioa
da euren umeak aurrera egi-
ten ikustea”.

Pausoka elkarteak orain
hilabete batzuk plasti-
kozko tapoiak biltzeko
kanpaina  martxan jarri
zuen. Gure herrian hain-
bat izan dira laguntza
emateko prest tapoiak
jaso dituzten denda eta
tabernak eta oroko-
rrean "lasarteoriatar
guztiei gure nahia bete-
tzen laguntza ematea-
gatik" eskerrak eman
nahi izan dute. Egutegi
solidario bat kaleratu
berri dute diru bilketa-
rekin jarraitu ahal iza-
teko. Honetan herriko
pailazoak garun-parali-
sia duten elkarteko hau-
rrekin ageri dira.

Egutegian elkarteko haurrekin agertzen dira Pirritx, Porrotx, Marimotots eta Takolo pailazoak.



Bazen behin Benedika izena zuen mendi bat.
Benedika berak bakarrik zekien mendia zela.
Tontorrean lasai, lasaiegi behar bada, Ixabela
igela bizi zen.

Egun batean Benedika jendez betetzen hasi
zen, bi orduro (hiru agian) norbait tontorrera
iristen zen: emakume, neska, mutil eta gizon..
Hau estresa Benedikarentzat! 

Ixabelak aldiz pozik hartu zuen festa.
Ordurarte txio txio,
kri kri, ijiiii
(zaldia) hizkuntzak
entzun zituen baina

egun horretan bere
belarrietara
iritsitako kantuak

guztiz liluratu
zuen. Zer ote?

Agus apoari
galdetu
zion.

Agus-ek erantzun:
-Galdetu Ilargi zaldiari..
(beno kroak kroak…)
Ilargi zaldiari galdetu eta honek erantzun:
-Galdetu sagarrondoari 
(beno ijijiii)
Sagarrondoari galdetu eta honek erantzun.
-Ibairako bidea egin beharko duzu. Ibai

ertzean dago erantzuna (beno tras
tras..sagarrondoak egiten duen moduan)

Eta ibai ertzera abiatu zen Ixabela, boing
boing..(saltoka).

Bidean Doraemon, Mari Kalanbre,
Madonna... topatu zituen baina horrek bost
axola orain. Axola zaiguna da, Berasategiko
tunela itxita aurkitu zuela. Ene!!!
(munizipalak ere…) Igela izanik ez zuen
inongo problemarik izan burdin hesia
zeharkatzeko.

Eta ibai ertza gero eta gertuago zuen.
Berriro ere doinu liluragarri hura entzuten
zuen urrunean. Ibai ertzean herri bat topatu
zuen, jendez beteta, jendea karpa baten
barruan ospakizunean eta non-nahi berak
entzundako hizkuntza goxoa entzun
zitekeen….
-Bero bero euskara orain da gero…bero
bero maratoia egunero…..

Benedika mendiko ipuina

Lau lagunentzako osagaiak:
• 350 gr. pasta
• 16 ganba, azalik gabe
• 16 almeja
• 8 otarraintxo, azalik gabe
• Porruak, azenarioak eta
lekak, luzeeran txikituak
• Esne-gaina, litro laurden
• Basoerdi ardo txuri
• Gatza eta piperrauts txuria

Txintxarri aldizkariak 1000. alea gainditu zuen otsailean. Urte hauetan guztie-
tan atal ugari izan ditu horien artean, On egin!. Honetan herriko sukaldariek
eta jatetxeek haien errezetak eskaintzen zituzten. Atal honetako eta San Pedro
jaietako berezietan 1994. urtean gure aldizkarian argitaratutako errezetetako
batzuk gogora ekarri nahi izan ditugu Gabonetako berezi honetan.

TXINTXARRIren errezeta zaharrak

1994ko ekainaren 24an
Jon Gonzalez Araetako sukaldaria

Pasta itsaski eta mariskoekin

Lau lagunentzako osagaiak:
• 4 mero solomoa, hezurrik
gabe
• 4 patata txiki berriak
• 4 tipula txiki
• Piper berde bat
• Onddo handi bat
• Olioa eta gazta

Oharra:
beste arrain batzuk ere apropo-
sak dira: izokina, rodabailoa....

Meroa Onddoekin

Herriko goxua
Nola egin:
Karamelua egin azukrea urtzen eta kolore gorri samarra hartzen
duenean, sutatik kendu. Ondoren laranja eta limoi ura erantsi.
Dena nahasitakoan, sutan jarri eta loditzen utzi. Ondo lodituta-
koan hoztera atera.

Lurrezko lapikoa esne-gain pittin batekin estali behar da.
Ondoren bizkotxo xerra bat jarri gainean. Bizkotxo gainean,
berriz, pastel krema. Azkenik, usaidun karameluarekin igurtzi
behar da.

Nola egin:
Ura sutan jarri gatz eta olio sorta txiki batekin. Pasta ur irekine-
tara bota eta "al dente" egosi arte eduki. Egositakoan ura kendu.

Olio pittin bat eta itsaskiak lapikoan jarri eta berotzen hasi.
Almejak irekitakoan, ardo txuria bota. Geroxeago, esne-gaina
eta barazkiak gaineratu. Egiten utzi. Ondoren, gatza, piperrau-
tsa eta pasta erantsi. Minutu batez irakiten utzi ostean, perrexila
gehitu.

Nola egin:
Tipulak, azenarioak eta piper berdea luzeeran txikitu mehe-
mehe. Patatak zuritu, onddoa garbitu eta xerra mehe-mehetan
moztu dena; bai patatak, bai onddoa.

Olioz igurtzitako zilarrezko paperean barazkiak (tipula,...)
jarri. Ondoren, barazkien gainean patata xerrak; pataten gai-
nean meroa eta meroaren gainean onddo xerratua. Gauza
bakoitza jarri ahala, gatza bota.

Zilarrezko papera oso ondo itxi eta labean sartu. 200 gradu-
tara eduki, 5 edo 10 minutuz, papera hasi edo puztu arte. Hazi-
takoan atera eta paper eta guzti jarri platerean.

Osagaiak:
• Bizkotxoa
• Altxatako esne-gaina
• Pastel krema
• Azukrea

Osagaiak:
• 6 txerri-hanka
• ¼ l. Oliba-olio
• 2 tipula
• 3 piper berde
• 2 azenario
• 2 porru
• Perrexila
• Dl. bat koñaka
• ¼ l. Ardo txuria
• Arrautzak
• Irina

1994ko irailaren 8an
Maria Luisa Arsuaga Goiegi jatetxea

Txerri-hankak barazki saltsa
gozoarekin

Nola egin:
Hanken bizarrak ondo erre. Hankak, porru bat, tipula bat, aze-
nario bat, piper bat eta ardo zuri guztia egosten jarri ur askore-
kin, presiodun lapikoan, hiru ordu laurdenez. Egositakoan
hankak atera, epeltzen utzi, baina bero samar daudela hezurrak
kendu. Arrautza eta irinarekin rebozatu eta aparte utzi.

Saltsa egiteko, ondo txikituta gainerako barazkiak gorritu eta
koñakarekin flanbeatu. Egositako saldatik litro t'erdi bota eta
egiten utzi. Saltsa pasapurean pasa eta gatza bota. Azkenik, sal-
tsa berotu hankak eta guzti eta irakin txiki bat eman.

Osagaiak:
• 6 txerri-hanka
• 8 arraultza
• 200 gr. Izokin
• 3 porru
• 1 l. Esne-gain
• Tomate frijitua, burduntza-
lika bat
• Gatza eta gurina

1994ko irailaren 23an
Iñaki Urruzola Sukaldaria

Izokin eta porru pastela
Nola egin:
Porruak luzeran moztu. Bigundu arte egosi. Izokina xerra luze-
tan ebaki. Arrautzak irabiatu. Ondoren esne-gaina eta tomatea
bota. Ondo nahastu eta gatza gehitu.

Pastela ez eransteko molde errektangularra gurin pixka bate-
kin igurtzi ertzetan. Moldera saltsa pixka bat bota eta izokin
xerra batzuk jarri gainean. Ondoren saltsaz estali eta porruak
jarri gainean. Jarraian, horrela kapak gaineratu moldea bete
arte.

Moldea uretan jarri. Labea 180 gradutan dela, bertara sartu
eta egiten utzi.

Osagaiak:
• 8 itsasaingira puska
• 15 goilarakada olio
• Tipula bat
• Piperrauts gorria, goilaraka-
da bat
• Garagardo botilatxo erdia
• Baratzuri ale bat

1994ko urriaren 7an
Eulogio de la Serna Intza elkartea

Itsasaingira garagardoarekin

Nola egin:
Lurrezko lapikora olioa eta baratzuria bota eta sutan jarri. Bara-
tzuria gorri samartzen denean sutatik kendu eta olioa epeltzen
utzi. Ondoren, txikitutako tipula bota behar da oliotara. Sutan
jarri eta ongi bigundu arte eduki. Orduan piperrautsa bota eta 3
minutuz edo, ongi nahastu dena.

Itsasaingira-puskak bota eta bueltak eman bi aldeetatik gorri-
tu arte. Orduan, 4 minutuz edo eduki. Azkenik, garagardo eta
perrexila bota eta beste 5 minutuz eduki sutan.



Jostailuak, liburuak, musi-
ka... zein da aukeran opari
egokiena? Zaila da eran-

tzuna topatzea baina euskaraz
oparitzea badagoela kontutan
izan beharrekoa da izan ere,
egun euskaraz mota askotako
produktuak ditugu eskura ez
soilik liburu eta diskoak, baita
mahai jolasak edota ordena-
gailurako jolas dibertigarriak
beste askoren artean.

Euskarazko produktuen
aukera zabal hau katalogo
batean jasotzen da. Katalogoa
bera, liburuxka formatoan
elkarte denda ezberdinetan
aurki daiteke, Euskal Herrian
240.000 ale zabaldu dira. 

Bestela, sarean dago
denentzat eskuragarri
www.katalogoa.org web

gunean. Katalogo honek gai-
nera produktu guztiak zein
adinentzat egokiak diren
zehazten du lagungarria izan
daitekeen informazioarekin. 

Nafarroan sortuta
Duela 15urte, Nafarroako
udal gutxi batzuek eman zio-
ten hasiera Euskarazko pro-
duktuak biltzen dituen
Katalogoari. Urte guzti haue-
tan, asko izan dira honetan
parte hartu nahi izan duten
erakundeak eta egun, 135
toki-entitate eta 200 udaletik
gora osatzen dute. Katalogoa
bultzatzen duten udalerriek
bat eginda, Euskal Herrian
liburuxkaren XV. edizioa argi-
taratu da aurten azken nobe-
dade guztiekin.

“Euskarazko produktuak
erdararen itsasoan nabarmendu
behar dira, eta egon badagoen
hori erdarazko produktuen
itzaletik argitara ekarri” diote
arduradunek.

Nobedadeak
Paperezko edizioan zein
www.katalogoa.org web
orrialdean eguneratuak ager-
tzen dira nobedadeak berezi-
ki markatuta. Gainera urtean
zehar kaleratzen diren pro-
duktuen berri e-mailean jaso-
tzeko aukera ere eskaintzen
du guneak. 

Berriak dira esaterako
Pirritx, Porrotx eta Marimoto-
tsen “Zazpikoloroa” DVD-a

eta “Sentitu, Pentsatu, Ekin!”
diska,  “Basalagunak” DVD-
Filma, “Urretxindorra” ipuina
5-9 urte arteko haurren ata-
lean. Hamar eta hamalau urte
artekoentzat adibidez, “Abba-
diaren sekretua” edota
“Dorak ezetz dio” izenburuak
aurki daitezke. 

Jostailu eta jokoen atalean
berriz, badira besteak beste,
Printze Txikiaren memoria
jokoa eta Ikastolen Elkarteak
kaleratutako animalien alfa-
betoa eta lehenengo ordena-
gailua.

Aipatutakoak bakan batzuk
dira izan ere, hainbeste pro-
dukturen artean erraza da adin
egokiarentzat oparia topatzeaz

gain, haur eta gurasoen gustu-
koak diren gaiak aurkitzea. 

Online euskaraz
Internet-en doan umeentzako
joko asko daude, eta euska-
razkoak ere badaudela azpi-
marratu nahi dute katalogoko
arduradunek. Guzti honen
informazioa eta dagokion
web orrialdea www.katalo-
goa.org helbidean zehazturik
eta zerrendatuta aurkitzen da.
“Interneten euskaraz eskain-
tza ere badela gurasoek jaki-
tea garrantzitsua delako”.

Web gunea iruzkin atalare-
kin osatzen da erabiltzaileen-
tzat beste tresna lagungarri gisa.
Bizi euskaraz, jolastu euskaraz! 

Opariak egiteko momentuan gaude eta eskura izaten
dugun produktu aukera zabalaren aurrean zer erosi
aukeratzea lan zaila izaten da askotan. Erosketa
hauek errazteko parada eskaintzen du www.katalo-
goa.org web orrialdeak. Bertan euskarazko produk-
tuen katalogo zabala jasotzen da guztia adinka
sailkatuta. Euskarazko musika, filmak, komikiak,
jostailu eta jolasak daude aukeran. Etxeko guztien-
tzat opariak topatzeko webgune lagungarria.

Oparitu euskara!

Bizi-bizi Argiaren mahai jokoa da nobedadeetako bat, herriko pailazoen azken diskarekin batera.

Lasarte-Oria
Zinea
MANUEL LEKUONA KULTUR-ETXEA
Igandea 23, 17:00etan
Haurren zinea atalean, “Las Aventuras
de Tadeo Jones” marrazki bizidunetako
filma eskainiko da. Sarrerak leihatilan,
3,40 euro; internetez, 3 euro. Gaztela-
niaz.

MANUEL LEKUONA KULTUR-ETXEA
Osteguna 27, 17:00etan
Ostegun zinea atalaren barruan, “A
casa por Navidad” film norvegiarra
eskainiko da, Okendo Zinema taldea-
ren eskutik. Sarrerak leihatilan, 4,40
euro; internetez, 4 euro. Gaztelaniaz.

MANUEL LEKUONA KULTUR-ETXEA
Igandea 30, 17:00etan
Haurren zinea atalean, "Hotel Transyl-
vania" marrazki bizidunetako filma
ikusgai izango da. Sarrera, leihatilan
3,40 euro; internet bidez, 3 euro.

Igandea 30, 19:30ean
Helduen zinea atalaren barruan, “A
casa por Navidad” film norvegiarra
eskainiko da, Okendo Zinema taldea-
ren eskutik. Sarrerak leihatilan, 5,50
euro; internetez, 5 euro.

Elkarretaratzea
SAN PEDRO ELIZA ATARIA
Larunbata 22, 12:30ean
Lasarte-Oriako Gazte mugimenduak
ELEA mugimenduarekin bat egin eta

“Gure etxeko atea zabalik dute: esku-
bide zibil eta politikoak” lelopean elka-
rretaratzea egingo dute.

Flash-moba
OKENDO PLAZA
Igandea 23, 13:00etan
Presoen lagunek antolatutako Flash-
moba grabatuko da. Eguraldi txarra
eginez, gero Loidi-Barrengo pilotale-
kuan izango da hau.

Olentzero
ZABALETA AUZOA
Astelehena 24, 10:00etan
Zabaleta Auzoko lagunak auzo eta
inguruko kaleak alaituko dituzte haien
kantuekin.

GARAIKOETXEA ERAIKINETIK
Astelehena 24, 11:00etan
Landaberri ikastolako ikasle eta gura-
soek Olentzerorekin atera eta Gabone-

tako kantak eskainiko dituzte herriko
erdigunean.

ZUMABURU IKASTETXEKO LOKALA
Astelehena 24, 14:30ean
Erketz EDT-ko lagunak baserriz baserri
joango dira Eguberrietako doinuak
herritarrei eramaten.

ATSOBAKAR AUZOA
Astelehena 24, 16:30ean
Alboka Abesbatzak herriko kaleak
girotuko ditu Eguberrietako kantak
eskainiaz.

LOIDI BARREN-EKO PILOTALEKUA
Astelehena 24, 17:00etan
Olentzero eta Mari Domingiri harrera
egingo zaie eta ondoren, Dinbi Danba
batukada, Amalur triki eta pandero
eskola, Kuadrillategi eta Gazte klubeko
gaztetxoen laguntzaz kalejira egingo
da.

OKENDO PLAZA
Astelehena 24, 17:45ean
Porrotx, Amalur trikiti eta pandero
eskolako lagunek, Earra bertso-eskola-
ko lagunek, Alboka abesbatzeko lagu-
nek, Dinbi Banda batukadak ongi
etorria egingo diote Olentzerori. 
Astelehena 24, 18:00etan
Olentzerok haurren eskutitzak jasoko
ditu.

Egunberrietako Haur
parkea
KIROL GUNEAN
Abenduaren 22tik 31ra
Herriko gaztetxoek primeran pasako
dute  Sarrera doakoa da haurrentzat.
Helduek euro bat.

Gaur arratsaldean, Ttakun kultur elkarteak
antolatuta, Santo Tomas eguneko azoka izan-
go da. Honetan ohikoa den txerria eta taloaz
gain, herriko elkarte desberdinek jarritako pos-
tuak izango dira. Batzuetan txistorra eta pintxo
gozoak dastatu ahalko dira; besteetan, berriz,
produktu desberdinak egongo dira salgai. Hala
nola, Gazte Klubeko gaztetxoek eskuz egin
dituzten pitxiak edo Muntteri AEK-koen maris-
kadaren zozketa egingo da. Guztia musikaz
alaitua izango da.

Gabonei harrera ederra
egiteko Santo Tomas

Osteguna 21, Okendo plaza, arratsalde osoa

Agenda

Ur festa
KIROLDEGIKO IGERILEKUA
Asteazkena 25, 10:00etan
2000 eta 2007 urte artean jaiotako gaz-
tetxoek Ur festa paregabeaz gozatu ahal-
ko dute. Olagarro maila izan behar da. 

Musika
BRIGITARREN KOMENTUA
Ostirala 28, 19:30ean
Danok Kide elkarteak antolatzen
dituen Musika Topaketen lehen saioan,
Oiartzungo Lartaun abesbatzaz
gozatzeko aukera izango da.

JALGI KAFE-ANTZOKIA
Ostirala 28, 22:30ean
Mugaldekoak taldearen folk-a
entzuteko aukera izango da. Kultur
kale   zikloko saioa da.

ABEND KAFE-ANTZOKIA
Ostirala 28, 00:00ean
AZ/DZ eta Gabba Gabba Huy taldeen
eskutik Bertsio gaua izango da.
AC/DC eta Los Ramonesen doinuak
entzun go dira Kultur kale zikloko saio
honen barruan.

Jaia
SAN ROKE ERMITAN
Astelehena 31, 10:00etatik aurrera
Ostadarreko Mendi sailak eta Ttakun
antolatuta urteari amaiera emateko
Buruntza mendira igotzen diren lagu-
nentzako jaia antolatu da. Txistorra,
ardoa eta musika izango dira.

Erakusketa
MANUEL LEKUONA KULTUR-ETXEA
Gaur arte, 18:00etatik 21:00etara
Brancussi akademiako ikasle gazteen
erakusketa berezia. Azken 12 urte
hauetan ikasle izan diren gazteen
lanen garapena ikusi daiteke honetan.

JALGI KAFEANTZOKIA
Abendua osoa
Abar Aranburu zarauztarraren argazki
erakusketa abenduan zehar.

Sari banaketa
DANOK KIDE ELKARTEA
Asteartea 1, 12:00etan
Danok Kide elkarteak Jaiotzen XX.
Lehiaketako sari banaketa ekitaldia
egingo du. 

Irakurketa
MANUEL LEKUONA KULTUR-ETXEA
Ostirala 4, 19:30ean
Presoen lagunek “Harresi guztien gai-
netik” preso eta iheslarien hitzekin
antolatutako olerki irakurketa egingo
da.

Errege Magoak
OKENDO PLAZA
Larunbata 5, 12:30etatik 13:30era
MEGABA elkarteak antolatuta tailerrak
izango dira eta Errege Magoen poston-
tziak egongo dira eskutitzak uzteko. Era
berean, marrazki lehiaketako sari banake-
ta egingo du elkarteak.

ORIA AUZOA
Larunbata 5, 18:00etan
Errege Magoak Andoain aldetik iritsiko
dira eta kabalgata hasiko da.

OKENDO PLAZA
Larunbata 5, 19:15ean
Errege Magoek agurra egin eta eskuti-
tzak irakurriko dituzte Udaletxe berriko
balkoitik. Ostean, Udaletxe berriko harre-
ran haurrekin egongo dira Erregeak.

Atsobakar egoitza
Ostirala 21, 11:15ean
Gabonetako pregoia eta Santo Toma-
sen festa
17:30ean, Eguberriko kontu-kontaria

Larunbata 22, 11:15ean
Gozogintza Tailerra
18:00etan, Meza

Igandea 23, 17:30ean
“Guatemala: educando en valores”
hitzaldia izango da Jose Antonio
Muñoz De Ana-ren eskutik 

Astelehena 24, 11:00etan
Eguberriko Zuhaitza piztea
17:30ean, Eguberriko Musikoterapia
berezia 

Astelehena 25, 17:30ean
Jaiotza bizia eta Eguberriko kantak

Asteazkena 26, 17:30ean
Gure Ametsa Jalguneren ekitaldia

Osteguna 27, 17:30ean
Emakumearen Zentro Zibikoaren
Batuka ekitaldia
Lasarte-Oriako erretirodunen Biyak Bat
elkartearen Aerobik ekitaldia

Ostirala 28, 17:30ean
Emakumearen Zentro Zibikoaren
Antzerkia, “Caminito a Belén”

Larunbata 29, 17:30ean
Semblante Andaluz-en ekitaldia
18:30ean, Meza

Igandea 30, 17:30ean
Aurkezpen berezia “2012-ko Argazkiak”

Asteartea 01, 17:30ean
Eguberritako Gozogintza Tailerra

Asteazkena 02, 11:00etan
Irteera Ama Brigidatarren Komentura
17:30ean, Eguberriko Bingo berezia

Osteguna 03, 17:30ean
Nagusilaneko Abesbatza ekitaldia

Ostirala 04, 17:30ean
“Irune Galán” biolontxelo ekitaldia
izango dute

Larunbata 05, 11:15ean
Erregeei harrera egingo diegu. Oparien
banaketa ere egingo da

Zorion agurrak

Oier
Zorionak txapeldun!!!
Segi horrela guapeton!
7 muxu handi eta ehun
mila gehiago etxekoen
partetik!

Ane
Oso jatorra zara!
Zorionak zure familia-
ren partetik!!!

Goiatz
Sei muxu potolo
aita,ama,Udane eta
amonaren partez

Arkaitz
Zorionak guraso eta
zure osaba Rafaren
partez. Oso ondo pasa
zure egunean!!!

Josu
Mundu guztiko mendi-
zalerik onena, pelotari-
rik onena...Zorionak
aita. Etxekoen partetik.

Gorka eta Unai
Zorionak aiton-amona Alfredo eta Pepiren
partez, muxu mordo bat biontzat!

Judith
Zorionak polita! Milioi
muxu gurasoen parte-
tik zure zazpigarren
urtebetetzean.

Maria Auxiliadoraren ohorezko meza
Zumaburuko Arantzazuko Amaren elizan Maria
Auxiliadoraren meza ospatuko da gaur, abenduaren 21a,
arratsaldeko 17:00etan.

Entrenamendua eta eskerrak
Beltzak Ostadar Errugby eskolako maila guztietako gaztetxo-
ek entrenamendua dute igandean, 09:00etan Michelingo
Kirol gunean.

Bestetik, eskolak eskerrak eman nahi dizkio Zarautz
Errugby taldeko eta Biarritz Olympique-eko jokalari ohia den
Bebe-ri eskainitako ikastaroagatik.

Landaberri Institutuko zozketa
Landaberri Institutuko DBH4 mailako gazteek antolatutako
zozketako bigarren saria ez da atera. Zenbakia 2661-a da.
Zenbaki honen jabeak 943 365592 zenbakira deitu behar du
saria jasotzeko.

Galdutako gauzak
Udaltzainen bulegoan gauza hauek daude jasota, lezkontza
eraztuna, bi ordulari, bi betaurreko graduatu, patinete bat,
neskatil baten poltsoa eta diruzorroa eta mugikor bat.

Gauza hauen jabeak direla egiaztatzen duten herrita-
rrek, hilabeteko epean jaso behar dituzte Udaltzainen
Bulegoan, 09:00etatik 13:00etara.

Katxalin elkarteko loteria
Katxalin elkarteak jakin arazten du, 70.498 zenbakira joka-
tzen ziren 2,50 euroak, akats administratibo bat dela eta,
2 eurotan geratzen dela eta gainontzeko 50 zentimoak
94.544 zenbakira jokatuko direla. Barkatu eragozpenak.
Eskerrik asko.

Batxilergoko tituluak 
Lasarte-Usurbil Institutuak 2010-2011 ikasturtean
Batxilergoko ikasketak amaitu zituzten ikasleei jakin araz-
ten die tituluak eskuragarri dituztela ikastetxeko idazkari-
tzan.

Zuen oharrak jarri, kexak adierazi edo
eskutitzak argitaratzeko:

Geltoki kalea, 4 943 366858
txintxarri@txintxarri.info

Nikola
Zorionak pottoli!
Muxu handi bat zure
bigarren urtebetetzean
aitatxo, amatxo eta
familiaren partetik! 

Ibai eta Maialen
Zorionak bikote!!! 9 eta 5 muxu pottolo ama-
txo, aitatxo eta amonaren partetik.

Endika
Zorionak zure urtebe-
tetzean! 10 muxu
handi familiaren parte-
tik, bereziki, aita, ama
eta Julen.

Agus
Zorionak txurrito!! Ahal
duzun gehiena ospatu.
Oso ondo pasa eta mila
muxu Sararen partetik.

Aitziber
Zorionak!!! 16 muxu
potolo etxekoen par-
tez. Ondo pasa!

Karla
Zorionak polita!! oso
ondo pasa zure biga-
rren urtebetetzean. Bi
musu potolo Arai, ama
eta aitatxoren partetik.

Nerea
Zorionak polita! Hiru
muxu aitatxo, amatxo
eta Eneritzen partetik.

Pili
Zorionak prexioxa! 
73 muxu Unai, Naroa,
familia eta lagunen par-
tetik.Asko maite zaitu-
gu!

Zorion agurrak bidaltzeko 943 36 68 58, txintxarri@txintxarri.info edo www.txintxarri.info web orrial-
deko formularioa erabili dezakezue.

Herritarren txokoa

TXINTXARRIk
ez du

zenbakirik
izango

astelehenean,
hurrengo alea
abenduaren
28an izango

da, Urtekaria.

